
O‘zbekistOn 
tashabbuslari – amalda

Tamaddun

BASHAR YURAGIDA BIR SOG‘INCH BORDIR
Yigirma birinchi asr insoniyatni qurshab turgan chegaralarni buzib 
tashladi. Bugun Afrikaning qaysidir oʻlkasi yo Amazonka changalzorlarida 
sodir boʻlgan voqea soat emas, soniyalar ichida butun dunyoda turli 
munosabatga sabab boʻla oladi. Chet elda turib ishchi jalb etish yoki 
minglab kilometr uzoqlikda ham istalgan tilni bemalol oʻrganish mumkin. 

Keyingi yillarda yurtimizda amalga 
oshirilayotgan islohotlar, erkin bozor muhiti 
va rivojlangan davlatlar bilan taʼlim, ishchi 
kuchi, turli loyihalar masalasida yoʻlga 
qoʻyilgan hamkorlik odamni ich-ichidan 
ruhlantiradi. Kambagʻallikni qisqartirish va 
bandlik vazirligi huzuridagi Tashqi mehnat 
mig ratsiyasi agentligi tomonidan yurtdosh-
larimizning olis Yevropa, Amerika yo 
Osiyoning qator davlatlariga yuborilayotgani 
ayni shu hamkorlik samarasidir.  

Asrlarki, insoniyat oʻzi tugʻilib oʻsgan 
yurt tuprogʻi bilan cheklanib  qolmagan. 

 Karvonlar orqali oʻzga davlatlar bilan 
savdo aloqalari olib borgan. Ammo 
yurtdan chiqar ekan, toki qaytib 
kelgunicha, ularga tugʻilib oʻsgan joyini 
eslatib turishi uchun bir hovuch tuproq 
yoki vatanni eslatadigan biror buyum 
olib ketishgan. Oʻz tugʻilgan yeri haqida 
dostonlar, sheʼrlar, qoʻshiqlar yaratishgan. 
Shoir aytganidek, “bashar yuragida bir 
sogʻinch bordir”, u ham  boʻlsa, VATAN 
SOGʻINCHI.

Dunyo NIGOHI YANA 
samarqandda

Yuksak taraqqiyotni 
maqsad qilgan har qanday 
davlat siyosatida xotin-
qizlarga eʼtibor ustuvor 
ahamiyatga ega. Zero, buyuk 
maqsadlarga har tomonlama 
sogʻlom, kuchli, bilimli 
avlodni kamol toptirish 
orqali erishiladi. Bu esa, oʻz 
navbatida, ayollarni qoʻllab-
quvvatlash, eʼzozlash bilan 
chambarchas bogʻliq. Dunyo 
tajribasida isbotlangan 
haqiqat shu.

Davlatimiz rahbari xotin-qizlarga 
eʼtibor masalasida “Bir haqiqat ayonki, 
har qanday xalqning maʼnaviy dara-
jasini avvalo shu yurt ayollarining 
maʼnaviy saviyasi belgilaydi”, deb bejiz 
taʼkidlamagan. Oʻzbekiston Uchinchi 
Renessans poydevorini yaratishdek katta 
maqsadni koʻzlab yoʻlga chiqdi. Bu yoʻlda 
barcha soha va tarmoqlar shunga mos isloh 
qilinyapti. Xotin-qizlarga eʼtibor masalasi 
esa ulugʻ maqsadimizning tamal toshlaridan 
biri oʻlaroq davlatimiz siyosatining ustuvor 
yoʻnalishiga aylandi.

Shu yil 13-14-may kunlari Samarqand 
shahrida boʻlib oʻtishi kutilayotgan 
 “Xotin-qizlarning iqtisodiy, ijti moiy va 
siyosiy huquq hamda imkoniyatlarini 
kengaytirish masalalariga mintaqaviy 
yondashuv” mavzusidagi birinchi Osiyo 
xotin-qizlari forumi bu borada qitʼadagi 
ilgʻor tajribani oʻrtoqlashish, mintaqaviy 
muammolarga birgalikda yechim topishga 
qaratilgan.

Prezidentimiz oʻtgan yil sentyabrda 
BMT Bosh Assambleyasining 78 sessi-
yasidagi nutqida xotin-qizlarning boy 
 salohiyatidan oqilona  foydalanish, jamiyat 

hayotining barcha jabhalarida ularning 
imkoniyatini roʻyobga chiqarish borasida 
tajriba almashish maqsadida 2024-yilda 
yurtimizda Osiyo xotin-qizlari forumini 
oʻtkazishni taklif qilgan edi. Mazkur 
tashabbusni BMT va qitʼamizning barcha 
davlati qoʻllab-quvvatladi.

Oliy Majlis Senati, Xotin-qizlarning 
jamiyatdagi rolini oshirish, gender tenglik va 
oila masalalari boʻyicha respub lika komissiyasi, 
Oila va xotin-qizlar qoʻmitasi, Tashqi ishlar 
vazirligi, “BMT — Xotin-qizlar” tuzilmasi 
hamkorligida tashkil etilayotgan forumdan 
koʻzlangan asosiy maqsad davlat va jamiyat 
boshqaruvida xotin-qizlarning rolini oshirish, 
barcha sohalardagi ishtirokini kengaytirishdir. 
Boshqacha aytganda, ayollarni huquqiy 
himoyalash, tibbiy-ijtimoiy muhofazalash, 
intellektual salohiyatini oshirish va intilishlarini 
roʻyobga chiqarish, ularni qiynayotgan 
muammolarni hal etish boʻyicha mintaqa 
davlatlaridagi ilgʻor tajribani targʻib etish va 
istiqboldagi vazifalar xususida oʻzaro fikr 
almashish uchun oʻziga xos muloqot maydoni 
yaratishdir.

QAHRAMON FAXRIYLARIMIZ JASORATIDAN RUH VA KUCH OLIB, 
YUKSAK BURCHIMIZNI SHARAF BILAN ADO ETAMIZ

Prezidentimizning 9-may — Xotira va qadrlash kuni hamda ikkinchi jahon 
urushida qozonilgan buyuk g‘alabaning 79 yilligi munosabati bilan 

Xalqimizga yo‘llagan bayram tabrigini o‘qib
Xalqimizning “Bir kun janjal boʻlgan uydan 
qirq kun baraka koʻtarilar”, degan oʻgiti bor. 
Eʼtibor bering, bu yerda bitta xonadon yoki 
oila nazarda tutilyapti. Endi buni mamlakat, 
mintaqa, qitʼa miqyosida tasavvur qilib 
koʻring-a. Menimcha, bu qiyin boʻlmasa 
kerak. Uzoq-yaqin tarixni qoʻya turing, bugun 
atrofimizda — dunyoda nimalar boʻlayotganini 
koʻrib turibmiz-ku. Urush oʻchogʻi, nizo va 
mojarolar markazi boʻlgan davlatlar, nima 
talashayotgani, nima istayotgani oʻziga 
ham mavhum turli xalqlar, millatlarning 
ahvoli ne kechmoqda — bularning hammasi 
barchamizning koʻz oʻngimizda.

Munosabat

Tinchlik mavzusi hech qachon eskirmaydi. Ayniqsa, 
hozir. Insoniyatga, borliqqa suv va havodek zarur 
boʻlayotgan tinchlik-xotirjamlik, oso yishtalikdan ham 
ziyoda, moʻtabar neʼmat yoʻq. Oila va yurt notinch boʻlsa, 
toʻy-tomosha, koʻngilxushlik tatimaydi, hayotning toti 
yoʻqoladi. Inson biror luqmani xotirjam yutolmaydi. Har 
qanday koshona, mol-mulk, bola-chaqa inson vujudiga 
ham, ruhiyatiga ham ogʻirlik qiladi. Urushlar tufayli mehr-
oqibat, insoniylik unutiladi. Ezgu amallar, ulugʻ maqsadlar 
poyoniga yetmaydi. Yer qanchalik keng boʻlmasin, urush va 
mojarolar uni tor qafasga aylantiradi. Demak, xotirjamlik, 
osoyishtalik neʼmatini qadrlashda dono xalqimiz nechogʻliq 
toʻgʻri va goʻzal yoʻl tanlagani maʼlum.

Shu maʼnoda jahon hamjamiyati uchun yangi 
 Oʻzbekistonning tashqi va ichki  siyosatida  

 insonparvarlik, tinchliksevarlik, taraqqiyparvarlik 
 gʻoyalari ustuvorligi, “Inson qadri uchun” degan 
ezgu tamoyil barcha sohadagi islohotlarning bosh 
gʻoyasi ekanini anglash koʻp ham murakkab ish emas. 
Bu davlatimiz rahbarining har bir chiqishi, nufuzli 
xalqaro minbarlardagi bayonoti, taʼbir joiz boʻlsa, 
har bir qadamida aks etib turibdi. 9-may —  Xotira va 
qadrlash kuni arafasida yurtimiz hayotida roʻy bergan 
ijtimoiy-siyosiy jarayonlar ham bundan  mustasno 
boʻlmadi.

Davlatimiz rahbari Xotira va qadrlash kuni 
hamda Ikkinchi jahon urushida qozonilgan buyuk 
gʻalabaning 79 yilligiga bagʻishlangan marosimda 
ishtirok etdi. 

ko‘hna kent 13-14-may kunlari 
Osiyo xotin-qizlari forumiga 

mezbonlik qiladi

amaliy tashrifi doirasida Gʻalabaning 79 
yilligiga bagʻishlangan tantanali tadbirlar-
da ishtirok etdi.

Moskvaning Qizil maydonida  Gʻalaba 
paradi boʻlib oʻtdi. Uni Belarus Preziden-
ti Aleksandr Lukashenko, Qozo gʻiston 
Prezidenti Qosim-Jomart Toqayev, 
Qirgʻiziston Prezidenti  Sadir Japarov, 
Tojikiston Prezidenti  Emomali Rahmon, 
Turkmaniston  Prezidenti Serdar Ber-
dimuhamedov, Gvineya-Bisau Prezidenti 
Umaru  Sisoku Embalo, Laos Prezidenti 
 Txonglun  Sisulit va Kuba Prezidenti Migel 
 Dias-Kanel ham kuzatdi.

Koʻplab tarixiy dalil va misollar Oʻz-
bekiston xalqi buyuk gʻalabaga munosib 
hissa qoʻshganini yaqqol tasdiqlaydi.

Dahshatli urush boshlangan birinchi 
kunlardanoq yurtdoshlarimiz fashizmga 
qarshi mardona kurashga otlandi. Oʻsha 
paytda respublikamiz aholisi 6,5 mil-
lion kishini tashkil etgan boʻlsa, shun-
dan 1 million 950 mingdan ortigʻi yovuz 
dushman bilan yuzma-yuz boʻlib, qon-
li janglarda ishtirok etgan. Bu botir va 
dovyurak oʻgʻlonlarning 538 mingdan 
ziyo di jang maydonlarida halok boʻlgan. 
158 ming nafardan koʻprogʻi bedarak 
ketgan.

Oʻzbekistonlik askar va ofitserlar-
dan 214 ming nafardan ziyodi jangovar 
orden va medallar bilan taqdirlangan. 
Jumladan, 301 nafar yurtdoshimiz Sovet 
 Ittifoqi Qahramoni unvoniga, 70 nafari 

O‘ZBEKISTON PREZIDENTI G‘ALABANING 79 YILLIGIGA 
BAG‘ISHLANGAN TANTANALI TADBIRLARDA ISHTIROK ETDI
o‘zbekiston respublikasi Prezidenti shavkat mirziyoyev rossiya Federatsiyasi Prezidenti vladimir 

Putinning taklifiga binoan 8-9-may kunlari amaliy tashrif bilan Moskva shahrida bo‘ldi.
esa uchala darajadagi “Slava” ordeniga 
 sazovor boʻlgan.

Ikkinchi jahon urushi davrida oʻzbekis-
tonlik ofitserlar orasidan oʻnlab generallar, 
mohir qoʻmondonlar yetishib chiqqan.

Oʻzbekiston urush yillarida front or-
tidagi mustahkam taʼminot bazasiga 
aylandi. Yurtimizdan jang maydonlariga 
katta miqdorda qurol-yarogʻ, oziq-ovqat, 
dori-darmon, kiyim-kechak, palatka, 
parashyut va boshqa zarur mahsulotlar 
yuborilgan. Urush boʻlayotgan hududlar-
dan Oʻzbekistonga 170 dan ortiq zavod 
va fab rika koʻchirib keltirilib, tezlik bi-
lan ishga tushirilgan. Oʻzbekiston aho lisi 
1941-1943-yillarda mudofaa fondiga 475 
million rubldan ortiq mablagʻni, 22 mil-
lion  rubllik qimmatbaho shaxsiy buyum-
larini ixtiyoriy ravishda topshirgani 
gʻala bani yaqinlashtirishga yana bir 
muhim hissa boʻlib qoʻshildi.

Oʻsha suronli yillarda xalqimiz gu-
manizm va insoniylik bobida oʻziga xos 
tarixiy maktab yaratdi. Urush alangasi 
ichida qolgan hududlardan koʻchirib 
keltirilgan, turli millatga mansub 1 mil-
lion 500 mingga yaqin insonlar Oʻzbekis-
tondan panoh topdi. Ularning orasida 250 
mingdan ziyod yetim bolalar ham bor 
edi. Xalqimiz bu bolalarga mehr berdi, 
soʻnggi burda nonini ham ular bilan ba-
ham koʻrdi.

Xalqimizning yuksak jasorati va bagʻ-
rikengligini tasdiqlovchi ushbu  tarixiy 

 dalillar xalqaro hamjamiyat tomonidan 
keng eʼtirof etilgan.

Yurtimizda Ikkinchi jahon urushida jang 
qilgan va front ortida fidokorona mehnat 
qilgan ajdodlarimizning jasoratini abadiy-
lashtirishga alohida eʼtibor qaratilmoqda. 
Urush qatnashchilari va nogironlari har yili 
ragʻbatlantirilmoqda. Toshkent shahrida ul-
kan “Gʻalaba bogʻi” ochildi, shu kungacha 
u yerga 2 million 200 ming nafardan ziyod 
ziyoratchilar tashrif buyurdi.

Tadbirdan soʻng Oʻzbekiston Preziden-
ti Shavkat Mirziyoyev Rossiya Prezidenti 
Vladimir Putin va boshqa davlatlar ye-
takchilari bilan birga Aleksandr bogʻidagi 
“Nomaʼlum askar” yodgorligiga gulcham-
bar qoʻydi.

Yodgorlik Ikkinchi jahon urushida 
 Vatan uchun jonini fido qilgan turli millat-
larga mansub millionlab askarlar, shu jum-
ladan, oʻzbek oʻgʻlonlarining qahramonligi 
va jasorati ramzidir.

Prezidentlar bir daqiqalik sukut bilan 
askarlar xotirasiga hurmat bajo keltirdilar.

Marosim yakunida faxriy qorovul va 
orkestr tantanali ravishda saf tortib oʻtdi.

Shu bilan Oʻzbekiston Respublikasi 
Prezidenti Shavkat Mirziyoyevning Ros-
siya Federatsiyasiga amaliy tashrifi yakun-
landi. OʻzATashrif doirasida Oʻzbekiston Res pub-

likasi Prezidenti Shavkat  Mirziyoyev va 
Rossiya Federatsiyasi Prezidenti  Vladimir 
Putinning uchrashuvi boʻlib oʻtdi.

Oʻzbekiston — Rossiya keng qam-
rovli strategik sheriklik va ittifoqchilik 
munosabatlarini yanada mustahkam-
lash, shu jumladan, savdo-iqtisodiy 

hamkorlikni rivojlantirish masalalari 
koʻrib chiqildi.

Oʻzbekiston Respublikasi Prezidenti  
Shavkat Mirziyoyev Moskva  shahriga 

“Oʻsha ogʻir yillarda frontga safarbar etilgan 1 million 950 mingdan ziyod  oʻzbekistonlik jangchilardan 538 mingdan 

koʻprogʻi halok boʻlgani, 158 mingdan ortigʻi bedarak yoʻqolgani, 870 mingdan oshigʻi turli jarohatlar olgani, 
60 ming nafardan ziyodi esa nogiron boʻlib qaytgani bu gʻalaba biz uchun naqadar qimmatga tushganini yaqqol 
koʻrsatib turibdi. Ana shu qirgʻinbarot urush xalqimiz qalbida qoldirgan bitmas jarohatni, oradan shuncha vaqt 

oʻtgan boʻlsada, hamon unutib boʻlmaydi”.

Boshlanishi 1-betda

“

”

Faxriylar 
ham hayotidan rozi ekani, 

davlatimiz va xalqimizning 
hurmat- e’tiboridan mamnunligini 

izhor qildi. Salomatliklari 
tuman tibbiyot birlashmasining doimiy 

nazoratida, bepul dori-darmon va 
har yili sanatoriy-larga yo‘llanmalar 

berilayotganidan minnat-
dorlik bildirdi.

Munosabat

Shuningdek, Mudofaa vazirligining 
Markaziy harbiy klinik gospitalida 
davolanayotgan Ikkinchi jahon urushi 
qatnashchilari — Uskan ota Xadjimanov, 
Fayzulla ota Nurmatov, Anarboy ota  Jalilov, 
Muhiddin ota Dusanbayev holidan xabar 
oldi, bayram bilan tabrik ladi. Shu kunning 
muhim voqealaridan yana biri, shubhasiz, 
Prezidentimizning Oʻzbekiston xalqiga 
bayram tabrigi boʻldi. Tabrikda aytilgan 
gaplar, ilgari surilgan tashabbuslar bugungi 
siyosatning mazmun-mohiyatini teranroq 
ochib berdi. Bu mavzuga keyinroq yana 
qaytamiz.

Yosh avlod uchun 
oʻrnak va namuna

Katta talafot va musibat-
larga doyalik qilgan Ikkin-
chi jahon urushida ikki 
millionga yaqin hamyur-
timiz, millatdoshimiz 
fashizmga qarshi qah-
ramonlarcha kurashdi, 
538 mingdan ziyodi 
halok boʻldi. Oʻzbekis-
ton xalqi front ortida ham 
bukilmas iroda va matonat 
bilan mehnat qildi. Aytish-
ga oson: urush qahramonlari 
jasoratini mangulikka muhr-
lash, xotirasini abadiylashtirish 
tarixga ham, kelajakka ham hurmat 
belgisi, har birimizning burchimizdir.

Toshkent shahrida xalq jasoratining 
yorqin ramzi sifatida bunyod etilgan Gʻalaba 
bogʻi yodgorlik majmuasi qisqa muddatda 
qutlugʻ ziyoratgohga aylandi. Muhtasham 
majmuadagi har bir ekspozitsiya, timsol va 
bitiklarda mudhish urush haqiqatlarining 
aksi bor. Masalan, “Matonat madhiya-
si” yodgorligi urushda farzandidan, sevikli 
yoridan judo boʻlgan barcha ayollar sharafiga 
oʻrnatilgan muazzam obidadir.

Avvalboshdan Gʻalaba bogʻi yurt-
doshlarimiz, yoshlar uchun oʻziga xos 
vatanparvarlik, tinchliksevarlik maktabi 
boʻlib xizmat qilishi maqsad qilingan 
edi. Bugun bu yerda xotira tadbirlari, 
tarix darslari, “uch avlod uchrashuvlari” 
oʻtkazilmoqda. Shu kungacha 2 milliondan 
ziyod kishi majmuaga kelib, Ikkinchi jahon 
urushida koʻpmillatli xalqimiz koʻrsatgan 
jasorat va matonat tafsilotlari bilan yaqindan 
tanishdi.

Xotira va qadrlash kuni hamda Ikkinchi 
jahon urushida qozonilgan buyuk gʻalabaning 
79 yilligiga bagʻishlangan tantanali 
marosimda ishtirok etish uchun Gʻalaba 
bogʻiga tashrif buyurgan Prezidentimiz 
“Matonat madhiyasi” yodgorligi poyiga 
gulchambar qoʻydi. Shuningdek, bogʻ 
hududida tashkil etilishi rejalashtirilayotgan 
yana bir majmua — Mus taqillik fidoyilari 
xiyobonining har tomonlama puxta ishlab 
chiqilgan loyihasi taqdimoti bilan tanishdi.

Xiyobonda ona yurtimizga uyushtirilgan 
terrorchilik xurujlariga qarshi kurashda, 
shuningdek, xizmat burchini ado 
etish chogʻida halok boʻlgan askar va 

ofitserlarning qutlugʻ nomi va oʻchmas 
xotirasi abadiylashtiriladi. Vatanga fidoyilik 
namunasi koʻrsatgan, yurt tinchligi va 
kelajagi uchun jonini qurbon qilgan mard 
oʻgʻlonlarning qahramonligi xalqimiz, yosh 
avlodimiz uchun doimo oʻrnak va namuna 
boʻlib xizmat qiladi.

Koʻngilga yaqin 
murojaat

Mamlakatimizda xotira marosimlari, 
urush va mehnat faxriylari, mustaqillik 
yillarida xizmat burchini bajarish chogʻi-
da halok boʻlgan harbiy xizmatchilar va 
huquq-tartibot idoralari xodimlarining 

xotirasini ulugʻlashga qaratilgan sal-
moqli ishlar amalga oshirilmoqda. 

Jumladan, davlatimiz rahbarining 
2024-yil 16-apreldagi “Ikkinchi 

jahon urushi qatnashchilarini 
ragʻbatlantirish toʻgʻrisida”gi 
farmoni ana shunday hur-
mat va eʼtiborning yana bir 
amaliy ifodasi boʻldi.

Farmonga muvofiq, 
urush qatnashchilari va 
nogironlariga pul mu-
kofotlari tantanali ra-
vishda topshirildi. Yol-
gʻiz yashayotgan urush va 

mehnat faxriylari, istiqlo-
limiz himoyasi yoʻlida halok 

boʻlgan harbiy xizmatchilar 
oilalarining uy-joyi taʼmirlanib, 

obodonlashtirilmoqda.

Urush koʻrgan nuroniylarimiz bugun 
kamida yuz yosh bilan yuzlashish arafasida. 
Bugungi farovon hayotimiz  yoʻlida hayotning 
barcha achchiq-chuchugini totgan bu insonlar 
uchun eng muhimi — sogʻliq. Shu bois, 
ularning salomatligini mus tahkamlashga 
doimiy eʼtibor qaratilmoqda. Ayni kunlarda 
ham bir guruh urush faxriylari gospital va 
sanatoriylarda davolanmoqda.

Prezidentimiz Mudofaa vazirligining 
Markaziy harbiy klinik gospitaliga borib, 
urush qatnashchilari holidan xabar oldi, 
samimiy suhbatlashdi. Davlatimizning saʼy-
harakati xalqimizni rozi qilishga qaratilgani, 
islohotlar natijasi har bir xonadon, oila 
hayotida aks etishiga erishish ekani, hamma 
jipslashib, birgalikda harakat qilsa, oʻylagan 
niyatlarga tezroq yetishish mumkinligini 
taʼkidladi. Nuroniylarning duolari bunda eng 
katta madad ekanini qayd etdi.

Faxriylar ham hayotidan rozi ekani, 
davlatimiz va xalqimizning hurmat- 
eʼtiboridan mamnunligini izhor qildi. 
Salomatliklari tuman tibbiyot birlashmasining 
doimiy nazoratida, bepul dori- darmon 
va har yili sanatoriylarga yoʻllanmalar 
berilayotganidan minnatdorlik bildirdi.

— Davlatimiz rahbarining oʻzi meni 
yoʻqlab, holimdan xabar olgani keldi, — deydi 
104 yoshli otaxon Fayzulla ota Nurmatov. 
— Koʻrib, koʻnglim togʻday koʻtarildi. 
U kishi samimiy suhbatdosh ekan. Bir 
gurunglashgan kishi yana gap lashsam, deydi. 
Umri uzoq boʻlsin. Biz, urush faxriylariga, 
umuman, keksalarga koʻrsatilayotgan 
bunday gʻamxoʻrlik va  eʼtibor hech qachon 
boʻlgan emas. Darvoqe, yana bir gapim qolib 
ketmasin: kecha yonimga nabiramni chaqirib, 
Prezidentimizning Oʻzbekiston xalqiga 
yoʻllagan bayram tabrigini qayta-qayta 
oʻqitdim. Bu noma frontda qon kechgan 
va front ortida mardonavor mehnat qilgan 
faxriylarning har biriga alohida murojaatdek 
taassurot qoldirdi. Tabrik bilan tanishgan 
odam oʻzining  qadri naqadar baland ekani, 
eʼzoz va eʼtibordan chetda emasligini his 
qiladi.

Urush — yoʻqlik, 
tinchlik — toʻqlik

Davlatimiz rahbarining Xotira va qadr-
lash kuni hamda Ikkinchi jahon urushida 
qozonilgan buyuk gʻalabaning 79 yilligi 
munosabati bilan Oʻzbekiston xalqiga 
bayram tabrigida bildirilgan fikrlar 
salmogʻiga koʻra, mamlakatimizda bugun 
yuritilayotgan tinchlikparvar  siyosatning 
ifodasi boʻldi.

Tabrik mazmuniga hozirgi gʻoyat 
murakkab va tahlikali zamonda yoshlarimizni 
vatanparvarlik ruhida tarbiyalash, turli 
zararli taʼsirlardan himoya qilish, bebaho 
boyligimiz boʻlgan tinchlik va barqarorlikni, 
millatlar hamda dinlar aro doʻstlik va ahillikni 
asrashdek oʻta muhim vazifalarni bajarishda 
qahramon faxriylarimizning jasorati, 
shonli anʼanalari biz uchun hamisha ibrat 
maktabi boʻlib xizmat qilishi kabi gʻoyalar 
singdirilgan.

Shuningdek, tabrikda barcha shahar va 
qishloqlarimizda oʻtkazilayotgan tadbirlarda 
mudhish urush el-yurtimizga qanday mislsiz 
talafot va musibat olib kelgani yana bir bor 
yodga olinayotgani taʼkidlanadi. Shu oʻrinda 
keltirilgan fakt va raqamlar hech kimni befarq 
qoldirmaydi: 

“Oʻsha ogʻir yillarda frontga safarbar 
etilgan 1 million 950 mingdan ziyod 
 oʻzbekistonlik jangchilardan 538 mingdan 
koʻprogʻi halok boʻlgani, 158 mingdan 
ortigʻi bedarak yoʻqolgani, 870 mingdan 
oshigʻi turli jarohatlar olgani, 60 ming 
nafardan ziyodi esa nogiron boʻlib qaytgani 
bu gʻalaba biz uchun naqadar qimmatga 
tushganini yaqqol koʻrsatib turibdi. Ana 
shu qirgʻinbarot urush xalqimiz qalbida 
qoldirgan bitmas jarohatni, oradan 
shuncha vaqt oʻtgan boʻlsa-da, hamon 
unutib boʻlmaydi”.

Sirdaryolik Uskan ota Xadjimanov ham 
harbiy gospitalda sogʻligʻini tiklayapti. U 
ham davlatimiz rahbari bilan suhbatlashdi. 

— Umrimning yarmidan koʻpi urush 
asoratlari bilan kurashib oʻtdi. Frontda 
boshimizga ne kunlar tushmadi.  Hali-hanuz 
qulogʻim ostida janggohlardagi faryodlar 
eshitiladi. Qishloqdan bir safda chiqib 
ketgan vatandoshlarning koʻpi bugun oʻzga 

yurt tuprogʻida yotibdi. Prezidentimiz 
yoʻllagan tabrikni tinglab, hayajonlandim. 
Sababi, Gʻalaba bogʻi yodgorlik maj-
muasi jamoasi tomonidan noyob hujjatlar, 
hozirga qadar nomaʼlum boʻlgan yuzlab 
tarixiy faktlar aniqlanib, jamoatchilikka 
yetkazilgani haqida aytilgan ekan. “Bobomni 
izlayman” loyihasi doirasida urushda ishtirok 
etgan 2 millionga yaqin vatandoshimiz 
roʻyxati shakllantirilibdi, 300 dan ziyod 
murojaat boʻyicha urushda bedarak ketgan 
200 jangchining taqdiriga oid muhim 
maʼlumotlar toʻplanibdi. Ehtimol ular orasida 
menga taqdiri nomaʼlum boʻlib qolayotgan 
jigarlarim, doʻstlarim, frontdoshlarim nomi 
ham bordir. Ushbu savobli ishning boshida 
turganlar dunyo turguncha tursin, deb duo 
qilaman.

Neʼmatning qadri yoʻqolganda bilinadi. 
Dunyoga boqsak, hali u yerda urush, hali 
bu yerda toʻpolon, zilzila, toshqin... Buning 
oqibatida qancha-qancha hayot qaynagan 
maskanlar xarobaga aylanayotganini 
koʻramiz. Notinch oʻlkada taraqqiyot ham, 
iqtisodiy oʻsish ham boʻlmaydi. Beqaror 
yurtdan fayz-baraka koʻtariladi.

Urushning yana bir faxriysi Muhiddin ota 
Dusanbayev duoga qoʻl ochadi:

— Tinchlik va baxt hamma vaqt birga 
yursin. Biz ham ona Oʻzbekistonimizda baxt 
va farovonlik barqarorligini istasak, bugungi 
dorilamon hayot, yashash lazzati, rizq-nasiba, 
orzu-havaslarga erishish imkonidan unumli 
foydalanib, tinchlik neʼmatining qadriga 
yetaylik. Yomon koʻzlardan Yaratganning 
Oʻzi asrasin!

Nodir MAHMUDOV,
“Yangi Oʻzbekiston” muxbiri

QAHRAMON FAXRIYLARIMIZ JASORATIDAN RUH VA KUCH OLIB, 
YUKSAK BURCHIMIZNI SHARAF BILAN ADO ETAMIZ

Inson aziz — xotira muqaddas

SADOQATLI O‘ZBEK AYOLINING SO‘NMAS TIMSOLI

Soʻlim maskanga ilk bor qadam qoʻyar 
ekanmiz, poytaxtdagi Gʻalaba bogʻi 
shundoq koʻz oʻngimizda jonlanganday 
boʻldi.  Boisi, bu yerda oʻzbek onalari, 
matonatli va sadoqatli ayollarimiz timsoli 
sifatida muhtasham yodgorlik majmuasi 
qad rostladi. 

Davlatimiz rahbarining 2019-yil  
23-oktabrdagi qaroriga muvofiq, poy-
taxtimizda muhtasham Gʻalaba bogʻi 
va uning tarkibida Zulfiya aya Zokirova 
hamda kelinlari siymosi aks etgan “Matonat 
madhiyasi” yodgorligi majmuasi bunyod 
etildi. Majmuaning ochilish marosimida 
Prezidentimiz bunday majmualarni har bir 
viloyatda qurish topshirigʻini bergandi. 
Shunga koʻra, Nurafshondagi bogʻ hududida 
Zangiota tumani Xonobod qishlogʻida 
tugʻilgan Zulfiya aya Zokirova va uning 
frontdan qaytmagan besh oʻgʻli, sadoqatli 
kelinlari xotirasiga atalgan yodgorlik 
majmuasi bunyod etildi. Endilikda  viloyat 

nuraFshon shahrida zulFiya zokirova va uning Frontdan qaytmagan besh o‘g‘li, 
sadoqatli kelinlari Xotirasiga atalgan yodgorlik majmuasi ochildi

ahli Xotira va qadrlash kunida shu yerda jam 
boʻladi. 

Memorial yodgorlik majmuasining ochi-
lish marosimi “Ilhaq” filmining eng taʼsirli 
sahnasi bilan boshlandi. 

Tadbirda Toshkent viloyati hokimi Zoyir 
Mirzayev ishtirok etdi.

— Vatan himoyasi yoʻlida qurbon boʻlgan 
besh navqiron oʻgʻlidan ajralishiga qaramay, 
beva qolgan kelinlarining boshini qovushtirib, 
farzandlaridan qolgan zurriyotlarni voyaga 
yetkazgan, xonadonidan biror nojoʻya gap 
chiqarmagan Zulfiya aya haqiqiy oʻzbek 
ayolining yorqin timsolidir. Shubhasiz, 
bu majmua yangi hayot ostonasiga qadam 
qoʻyayotgan yoshlarimiz uchun muqaddas 
maskan, maʼnaviyat oʻchogʻi, har bir oila 
uchun ibrat maktabi boʻlib xizmat qiladi, — 
dedi viloyat hokimi. 

Ikkinchi jahon urushi Oʻzbekistonning 
har bir oilasida oʻzining ogʻir jarohatlarini 
qoldirdi. Toshkent  viloyatidan ham  

200 mingdan ziyod mard yigitlar frontga 
ketib, ulardan 40 mingga yaqini jang 
maydonlarida qurbon boʻlgan. Birgina 
1942-yilning kuzida viloyat aholisi  

52 vagon oziq-ovqat mahsulotlarini frontga 
joʻnatgani esa tahsinga sazovor. 

Tadbirda vatan himoyasi, el-yurt 
tinchligi yoʻlida qurbon boʻlgan mard va 

jasur farzandlar xotirasi ham sharaflandi. 
Xalqimizning sevimli shoirlari Iqbol 
Mirzo va Mahmud Toir tomonidan 
aytilgan sheʼrlarda xotiraning qanchalar 

ulugʻvor tuygʻu ekani yana bir karra 
anglashildi.

Ertangi kunga umidi uygʻoq yoshlarning 
bir vakili sifatida Yangiyoʻl shahri 
 “Yangiobod” MFY yoshlar yetakchisi 
 Husnora Hasanovaning otashin soʻzlari 
viloyatdagi jamiki ertamiz egalarining shiori 
misol yangradi: “Viloyatimiz markazida qad 
rostlagan bu majmua biz, yoshlar uchun ulkan 
matonat, jasorat namunasi, ibrat maktabi 
boʻlib xizmat qiladi”. 

Sadoqat, vafo timsoli boʻlgan ayollar poyiga 
gul qoʻyish marosimi boshlangach, yodgorlik 
majmuasi alvon gullarga, saf tortganlarning 
qalblari esa gʻururga toʻldi.

Tadbirda el-yurt manfaati, yurtga sadoqat 
ruhida yashagan inson xotirasi qalblarda 
mangu saqlanib qolishini yanada teranroq 
his qildik. Bir emas, besh jigarbandidan 
ayrilishning azobi onadek jonsarak zot 
uchun naqadar ogʻirligini izohlashga soʻz 
qolmadi. Biroq inson qadri ulugʻlanayotgan 
yurtda yashayotganimiz, tinchlik neʼmatidan 
baxtiyorlik qalbga taskin berdi. Shu maʼnoda 
aytish kerakki,  hech shubhasiz, Nurafshonda 
bunyod etilgan muazzam xiyobon mo-
hiyatan xalqimizning yuksak insoniy 
fazilatlarini, shonli anʼana va qadriyatlarini 
abadiylashtirishga, yurtimizda inson xotirasi 
aziz va muqaddas, qadri ulugʻ ekanini 
taʼkidlashga, yosh avlodni ona Vatanga 
muhabbat va sadoqat ruhida tarbiyalashga 
xizmat qiladi. 

 Munojat MOʻMINOVA, 
“Yangi Oʻzbekiston” muxbiri

Toshkent viloyatining tobora koʻrkamlashib borayotgan markazi — 
Nurafshon shahri Xotira va qadrlash kunida yanada goʻzal koʻrinish 
kasb etdi. Bu yerda 1,2 gektar maydonda yaratilgan bogʻ odamlar 
bilan gavjum. 
Maʼlumotlarga koʻra, maydonga 7 ming kvadrat metr chim yotqizilib, 
majmuaning yon tomonida Toshkent kanalidan alohida 1,9 kilometr 
betonli tabiiy suv irmogʻi barpo qilindi. Bu orqali suv tejamkorligiga 
erishilib, daraxt va gullarni sugʻorish tizimi yoʻlga qoʻyildi. 

YANGI O‘ZBEKISTON
Hech bir davrda, hech bir mushkulotda Vatan tashlab ketilmaydi. Bu musaffo osmonimiz ustidan 
hozirga qadar ne-ne qora bulutlar suzib oʻtmadi, deysiz. Erk uchun qancha-qancha ajdodlarimiz 
qon toʻkmadi. Ularning qoldirgan omonati, oʻzga davlatlarning, oʻzga kishilarning daʼvatlari-yu 

chorlovlariga emas, balki ajdodlar ruhiga hamohang oʻsayotgan avlodlar qoʻlidadir.

Boshlanishi 1-betda

Tamaddun

Sardor TOLLIBOYEV,
“Yangi Oʻzbekiston” muxbiri

* * *
Tunov kuni Amir Temur xiyobonida 

hamrohim eski qadrdonini uchratib qoldi. Hol-
ahvol soʻrasha turib, tanishi gap boshladi.

— Hozir ingliz tilini oʻrganayapman, 
Amerikaga ketmoqchiman!

Oshnam unga yuzlandi:
— Oʻqish nima boʻladi, oilang-chi?
— E, bu yerda oʻqib kim ham boʻlardim. 

Ana, Amerikada akam oyiga ikki ming, uch 
ming topayotgan ekan. Xullas, oshna, surish 
kerak… Bir-ikki yilda pul topib kelib, oʻgʻlimga 
katta sunnat toʻy qilaman…

Bugun ayrim yoshlarda chetga ketish 
kayfiyati shundayki, qonuniy yoʻl bilan 
emas, xorijdagi “akaxon”larining gapiga yoki 
ijtimoiy tarmoqlardagi turli gap-soʻzlarga 
ishonib ketishga ham tayyor. Afsuski, ular 
orasida odam savdosi qurboniga aylanayotgan 
yoxud turli jinoiy guruhlarga qoʻshilib 
qolayotgan, koʻzlagan manziliga yetar-yetmas 
ortga qaytarib yuborilayotganlari qancha. 
“Ketish kerak”, “surish kerak” degan orzular 
ogʻushida, “bu davlatda buncha topsa boʻlar 
ekan”, “u davlatda sharoit bunday ekan” degan 
xomxayollarga ishonib, unib-oʻsgan yurtini 
qoʻl bilan niqtab, baʼzan kimlarningdir “ha-
ha”lari bilan oʻz vataniga tosh otayotganlar ham 
uchrab turibdi. Bir donishmand “Yoshlar ongida 
qanday kayfiyat ustunligini aytsang, men senga 
keyingi avlodning tabiati qanday boʻlishini 
aytib beraman”, degan ekan.

Oʻzga yurtda odamlarning bir-ikki tanga 
aqchasiga uchib, oʻzi tugʻilib oʻsgan yurti haqida 
nolib gapiradiganlarni kim deb atash mumkin? 
“Qaysi yurtda non arzonroq boʻlsa, oʻsha yerga 
koʻchib yuradigan odamda Vatan tuygʻusi 
boʻlmaydi”, degan edi Oʻtkir Hoshimov.

Baʼzan atrofga qarab, ichimizdan nimadir 
uzilgandek boʻladi. Bugun dunyo talatoʻp-
lardan iborat. Shahd bilan biror ishni qilishga 
chogʻlandingizmi, ertaga uning amali boshqa 
insonga oʻtmasligiga hech kim kafolat bermaydi, 
soat millarini hech kim toʻxtatolmaydi. 
Omonatni omonligimizda omonlik uchun 
topshirsak, shu eng katta yutugʻimiz, insoniylik 
burchimizdir.

Bir odamda qancha omonat boʻlishi 
mumkin? Koinot oʻlchovida baho bersangiz, 
turmush tashvishlarini ortmoqlab olgan 
narsamiz eng katta zarrabinda ham koʻrinmaydi. 
Ammo bu shaklan shunday. Demak, bizdan 

koʻrish mumkin boʻlgan birgina  omonat  qoladi 
— mana shu  Vatan, uning bagʻrida yuksalgan 
qadriyatlar, anʼanalar, eng muhimi, erk.

* * *
Bir gal chekka viloyatga safarga chiqdik. 

Yoʻl uzoq boʻlsa, yoʻldoshingni koʻr, deyishadi. 
Yoshi oltmishni qoralagan, soch-soqoliga 
allaqachon oq qoʻngan hamrohim gap orasida 
asli borayotgan viloyatdan ekanini aytib qoldi.

— Qadrdonlarni koʻrib kelarkansiz-da, — 
dedim.

U esa jonsizgina jilmayib qoʻyib, menga 
parvo qilmagandek gap boshladi.

— Oʻzim shifokorman. Sohada 30 yildan 
ortiqroq ishladim. Bu hayotda oʻz kuchim 
bilan oyoqqa turdim. Ota-onam bolaligimda 
oʻtib ketgan. Uylandim. Ikki farzandim bor 
— oʻgʻil va qiz. Birda unday, birda bunday 
el qatori boʻldim. Oʻzim qiyinchilikda katta 
boʻlganman. Shuning uchun farzandlarimni 
yaxshi oʻqitay, deb kichikligidan chet tillarni 
oʻrgatdim. Yaxshi kiyintirib, yedirib- ichirdim. 
Men koʻrmagan kunlarni shular koʻrsin dedim-
da. Xudoga shukr. Yuzimni yorugʻ qilishdi. 
Oʻgʻlim hozir Yevropada yashaydi. Oʻsha yerda 
oʻqib-ishlab qolib ketdi. Oʻzbek milliy taomlari 
pishiradigan oshxona ochgan. Tamaddixonasi 
oʻsha yurtlarda mashhur. Qizim esa Buyuk 
Britaniyada aspiranturada oʻqiydi... Ularning 
yegani oldida, yemagani ketida. Oʻz yoʻlini 
topib olgan.

Hamrohimni shunday farzandlar tarbi-
yalagani uchun alqadim albatta. 

— Ular ota yurtga tez-tez kelib tursa kerak?
— Oʻgʻlimning kelganiga 5 yil boʻldi. 

Oʻshanda kampirni ham olib ketgan edi.
Hayrat bilan qaradim. 
— Bir oʻzingiz yashaysizmi? 
Hamrohim bir oz oʻylangancha turdi-da, 

yuziga nim tabassum yugurib:
— E, vatanda yolgʻizlik degan tushuncha 

yoʻq, oʻgʻlim. Hoʻ, ana, daraxtlar, qushlar, anov 
biyday dasht — hammasi sen bilan… 

Savol nazari bilan termilib turganimni 
payqadi shekilli:

— Meni ham chaqirishadi. Qarib qoldingiz. 
Bu yerlarda hamma sharoit yaxshi, keling, 
deyishadi. Ammo men endi boshqa joyda 
yashay olmayman. Shu yurtda suyagim qotdi. 
Umrim davomida koʻp yurtlarda boʻldim. Hech 
biri mana shu tuproq taftini, odamlar mehrini 
bermadi, berolmadi. Qizimni oʻsha tomonlarda 
yashab qolgan bir oʻzbek oilaga uzatdim. Lekin 
u ham ancha yillardan buyon kelmaydi… 

Birdan cholga jon kirgandek boʻladi.
— Bir narsaga xursand boʻlaman. Nabira-

larim ona tilimizda ravon gapiradi.  Oʻzimizning 
madaniyatdan uzoqlashmagan…

* * *
Yoʻl yurib koʻzim ilinibdi. Bir qarasam, qir 

yoqalab joylashgan toshloq yoʻldan tepalikka 
chiqib boryapmiz. Hamrohimga yuzlandim:

— Menimcha, katta yoʻldan chiqib 
ketdig-ov.

— Hademay quyosh botadi. Sen buguncha 
mehmon boʻl. Bu mening qishlogʻim. 

Atrofga qarayman. Togʻ etagidagi jimitdek 
qishloq, baʼzi uylarning orasi bir chaqirim 
keladi. Koʻklam kirganiga  qaramasdan, togʻdan 
salqin shamol esmoqda. Shu sabab boʻlsa kerak, 
uylarning moʻrisidan tutun koʻkka oʻrlayapti. 
Ora-orada mol-hol qaytarib yurgan odamlarning, 
uyning bir chekkasida kuymalanayotgan xotin-
xalajning qorasi koʻrinadi.

— Qishloqqa kirishdan oldin ota-onam ning 
qabrini ziyorat qilaman, — dedi hamrohim. 

Mashinadan tushib, tepalikda joylashgan 
qabristonga ilon izi yoʻldan oʻrlay boshladik… 
U uzoq tilovat qildi. Sekin qabristondan besh 
yuz chaqirim naridagi doʻng likka chiqdik. 
Pastlikda qishloq bor boʻy- basti bilan koʻrinadi.

— Sen ham safar davomida, inimdek boʻlib 
qolding. Men shu qishloqda katta boʻlganman. 
Hoʻ, ana, koʻryapsanmi?.. Oʻsha uyda 
tugʻilganman.

Diqqat bilan qaradim: bizdan biror chaqirim 
pastlikdagi uy. U yerda anchadan buyon odam 
yashamagani bilinib turibdi. Devorlari nurab 
ketgan. Tunukaning ustida kaptarlar uchib-
qoʻnib yuribdi. Hoynahoy, ular oʻsha uyning 
tomini vatan tutgan boʻlsa kerak.

— Bu yerlarni qanday tashlab ketaman. Shu 
yerlarda ulgʻaydim. Odamlarni tanidim, tilim 
chiqdi. Soʻnggi umidim, omonatimni mana shu 
tabiat qoʻynida topshirsam. Bilasanmi, otam 
urush faxriysi boʻlgan, bir qoʻlidan ajrab kelgan. 
Shunday boʻlsa-da, bizni birovdan kam qilmay 
oʻstirdi. Izlagan imkon topadi, deyishadi. Mana 
shu holida kolxoz-u sovxozlarda traktorchi boʻldi. 
Otamni koʻrganlar uzoqdan kelib koʻrishardi. Biz 
ham otamning otini aytib, el orasida tanildik…

Chol bir dam oʻyga toldi. Quyoshning soʻng-
gi nurlarini bagʻriga olgan choʻqqilarga tikildi. 
U hali-hamon hansirab nafas olardi. Aftidan, 
oʻpkasida muammosi bor. 

Bizni uzoqdan koʻrib, oldimizga kelgan, 
doʻppisida ter izlari qotib qolgan, oʻrta boʻy 

kishi — yoʻldoshimning qadrdon doʻsti Maxsum 
aka ekan. Uzoq soʻrashishdi. Salom-alikdan 
soʻng uyiga boshladi. Podadan molini ayirib 
qaytayotgan bolalar baland ohangda qoʻshiq 
aytib kelishardi. “Oʻz yurtim deb oʻlganlarga 
oʻlim yoʻq!”. Biri shu misrani oʻqisa, qolganlari 
naqoratni baralla ovozda qaytaradi:

— Oʻlim yoʻq! Oʻlim yoʻq!
Ular bu misralarning magʻzini tushunishi yo 

tushunmasligini, hali dunyoni naqadar chuqur 
anglagan-anglamaganini bilmayman. Ammo 
“Meshpolvon” kinosini koʻrib, miyasida qolib 
ketgan bu soʻzlar ularning kelajakka boʻlgan 
daʼvosiday koʻkni quchardi.

Kechki payt osmonni yulduzlar quchdi. 
Qishloq osmonida yulduzlar juda yorqin 
koʻrinadi. Yetti qaroqchi, Zuhro yulduzi… 
Tashqarida qurbaqaning qurillashi-yu, qora 
chigirtkaning chirillashi eshitiladi. 

Ichkaridagi supaga joy qilishdi. Gurung 
qizidi. Joʻralar bolalik yillaridan kelib, to 
bugungi kungacha boʻlgan voqealardan oldi 
oʻziyam. Mezbon Maxsum aka dasturxonga 
qip-qizil qulupnay  qoʻydi. Hali yer tobiga 
kelmasdan turib, buni  qanday yetishtirganiga 
hayron boʻlganimni sezdi shekilli. 

 — Oʻzimizning tomorqadan. Qozoq 
bovurlarimiz bugun bir “Kamaz” olib ketishdi. 
Turkiston bozoriga olib borib sotar ekan. 
Tirikchilik shu tomorqadan, — deya gap bosh-
ladi Maxsum aka. — Oʻtgan yili ikki oʻgʻlim 
xorijga ishlashga ketib, kattasi ogʻir jarohat 
olib qaytdi. Taqdir ekan-da. Bankdan kredit 
olib, ishni boshladik. Tomorqada issiqxona 
qildik. Baʼzida unday, baʼzida bunday, ishqilib 
nasibamiz bor.

U oʻgʻliga ishora qildi.
— Bir oyogʻidan ayrilganiga qaramay 

tomorqa ishlarini deyarli oʻzi qiladi. 
Poygakda “oling, oling” qilib oʻtirgan 

odamga bir qur nazar soldim. Choy  uzatar 

ekan, uning chuqur maʼnoli koʻzlari,  oʻziga 
yarashgan himmatliligi, odamiyligi jismidagi 
aybini umuman koʻrsatmasdi.

— Bu oʻgʻlim yozda Prezident maktabiga 
hujjat topshiradi. Opasi ham oʻsha yerda 
oʻqiydi, — deya gap boshladi u oʻgʻlining 
oyogʻiga ishora qilib. — Nasib etsa, men 
koʻrmagan kunlarni shu bolalarim koʻradi.

Sekin yoʻldoshimga qarayman. U hali 
sovib ulgurmagan choyini hoʻplash bahonasida 
yuzini yopadi.

— Oʻtgan yili qulupnayning ortidan 100 
millionga yaqin daromad koʻrdik. Bu yil 
daromad yana ham oshadi... 

Bu hayot maydonida bitta qurol bor, deb 
oʻylayman. U ham boʻlsa — iroda. Asrlar 
davomida insoniyatning urushlar-u talatoʻplar, 
tabiiy ofatlardan omon chiqishiga sabab 
boʻlgan qurol ham shu iroda boʻlsa kerak.

* * *
Safarni yakunlab ortga qaytdim. Aslida, 

koʻzlagan joyim boshqa manzil edi. U 
yerga ham bordim. Ammo men xayolimda 
oʻrmalayotgan togʻ etagidagi qishloq odamlari 
haqida gapirmoqchiman. Biri shaharda oʻsib, 
bolalarini oʻqitib chet elda yashattirmoqda, biri 
esa koʻz oʻngida chet eldan yarimjon qaytgan 
bolasini yuksaklarga koʻtarmoqda. Mohiyat bir 
— ikkisi ham oilam, Vatanim deydi. Ularning 
davomchilari ham shunday yashar. Ammo 
meni oʻylantirayotgan narsa umuman boshqa. 
Aksariyat yoshlar ongida Vatanga nisbatan 
bepisandlik, boqimandalik  kayfiyati ustunlik 
qiladi. Biron yaxshi ish topolmadimi, Vatanni 
aybdor qiladi.  Nolishlar quchogʻida oʻzga 
yurtlarga ketishga chogʻlanadi... 

Bahonalar sirtmogʻi hech qachon 
tugamaydi. Izlasangiz, ne-ne kamchiliklarga 
koʻmib tashlaysiz bu diyorni. Muhimi, harakat. 
Axir Maxsum amakining oʻgʻli kabilar sogʻlom 
tana qila olmayotgan ishlarni  jurʼat va ishonch 

koʻprigi orqali qilmoqda-ku!  Shunchaki 
yashamayapti,  harakat qilyapti, izlan yapti. Ular 
yashashga, yaxshi yashashga intilish bilan birga, 
omonatini — tili, dini, qadriyat-u anʼanalarini 
qoldiradi. Munosib davomchilar yetishtiradi. 
Bu zanjir shu zayl davom etadi. 

Avar elining taniqli shoiri Rasul Hamzatov 
“Mening Dogʻistonim” asarida asli dogʻistonlik, 
keyinchalik Parijda yashab qolgan rassom 
tilidan quyidagi afsonani keltiradi: “Kunlardan 
bir kun sayyod bir qushni ushlab olib, oltin 
qafasga solibdi. Tutqun qush qafasda yotib 
ertayu kech “vatan, vatan, vatan”, deyaveribdi. 
Sayyod oʻylabdi: men-ku bu qushni oltin qafasga 
soldim. Doni, suvi doim muhayyo. Shunda 
ham “vatan, vatan” deydi. Demak, buning 
vatani dunyoda tengsiz bir ajoyib gulshan 
boʻlsa kerak. Kel, qoʻyib yuboray-chi, qayoqqa 
ucharkan. Men ham oʻsha ajoyib gulshanni bir 
koʻray. Shu xayol bilan sayyod qafasni ochib 
qushni qoʻyib yuboribdi. Qush boʻlsa, parr etib 
uchibdi-yu, oʻn qadamcha naridagi tikanzorga 
qoʻnibdi. Sayyod borib qarasa qushning uyasi 
oʻsha tikanlar orasida ekan”.

Aslan olganda, inson tugʻilgan yurti xoh 
sahro boʻlsin, xoh togʻu tosh hech qachon uning 
yuziga oyoq qoʻymaydi va har doim uning 
uchun eng qadrli, muqaddas maskan mana shu 
—  Vatandir.

Hech bir davrda, hech bir mushkulotda Vatan 
tashlab ketilmaydi. Bu musaffo osmonimiz 
ustidan hozirga qadar ne-ne qora bulutlar suzib 
oʻtmadi, deysiz. Erk uchun qancha-qancha 
ajdodlarimiz qon toʻkmadi. Ularning qoldirgan 
omonati, oʻzga davlatlarning, oʻzga kishilarning 
daʼvatlari-yu chorlovlariga emas, balki ajdodlar 
ruhiga hamohang oʻsayotgan avlod qoʻlidadir.

BASHAR YURAGIDA 
BIR SOG‘INCH BORDIR

Mamlakatimizda xotin-qizlarning huquq 
va manfaatlari, gender tenglikni taʼminlash, 
onalik va bolalikni himoya qilish, ayollar 
tadbirkorligini rivojlantirish, ular uchun 
yangi ish oʻrinlari yaratish, mehnat va 
turmush sharoitini yaxshilash borasida katta 
ishlar qilindi. Bu borada butun dunyoga 
oʻrnak qilib koʻrsatadigan natijalar bilan bir 
qatorda, hali qilinishi kerak boʻlgan ishlar 
ham bor.

Forumda Sharqiy Osiyo, Janubi-sharqiy 
Osiyo, Janubiy Osiyo va Markaziy Osiyo 
mamlakatlari parlamentlarining ayol aʼzo-
lari, hukumat rahbarlari, davlat organlari 
va fuqarolik jamiyati institutlari vakillari, 
ishbilarmon ayollar, siyosatshunoslar, 
ijtimoiy soha faollari, olimlar, iqtisodiyot 
tarmoqlari va turli soha vakillari ishtirok 
etishi kutilmoqda. Ayni paytda forumni 
yuqori darajada oʻtkazish maqsadida Oliy 
Majlis Senatining tegishli qarori qabul 
qilinib, tashkiliy qoʻmita tarkibi, chora-
tadbirlar dasturi tasdiqlandi va shu asosda 
tayyorgarlik koʻrilmoqda.

Bunday nufuzli xalqaro anjumanning 
yurtimizda oʻtkazilishi bejiz emas. Bu 
mamlakatimizda jamiyatimizning turli 
sohalari, xususan, xotin-qizlar manfaati 
yoʻlida amalga oshirilayotgan islohotlar 
va erishilayotgan natijalar xalqaro 
hamjamiyatning diqqat-eʼtiborida ekani 
ifodasidir.

Bugun yurtimizda xotin-qizlarni har 
tomonlama qoʻllab-quvvatlash ustuvor 
 vazifalardan biri sifatida belgilanib, bu 
borada tizimli ishlar qilinmoqda. Xususan, 
xotin-qizlarning taʼlim olishi, tanlagan sohasi 
boʻyicha malakali kadr boʻlib yetishib, 
jamiyatda oʻz oʻrnini topishi uchun barcha 
sharoit yaratilmoqda. Ayniqsa, ehtiyojmand 
oilalar farzandi boʻlgan xotin-qizlarni davlat 
granti asosida oliy taʼlim muassasalariga 
qabul qilish tizimi joriy etilgani ayni muddao 
boʻldi. Natijada 2020-2023-yillarda 7 mingga 
yaqin xotin-qiz shu imtiyoz asosida oliy 
taʼlim muassasalariga oʻqishga qabul qilindi. 
2022/2023-oʻquv yilida magistraturada 
oʻqiyotgan 14 ming 300 dan ziyod talaba 
qizning 190 milliard soʻmdan ortiq kontrakt 
puli toʻlab berildi.

Mutaxassisligi boʻyicha kamida 5 yil 
mehnat stajiga ega, lekin oliy maʼlumoti 
boʻlmagan 500 xotin-qizni har yili oliy taʼlim 
muassasalariga umumiy kvotadan tashqari, 
alohida test sinovi natijalariga muvofiq 
oʻqishga qabul qilish tizimi joriy etildi. 
Natijada 2022-2023-yillarda mingga yaqin 
xotin-qiz toʻlov-kontrakt asosida oliy taʼlim 
muassasalariga oʻqishga qabul qilindi.

Soʻnggi 5 yilda ishbilarmon ayollar safi 
ikki barobar kengayib, 205 mingdan oshdi. 

2023-yilda ularning 279 mingdan ziyod 
tadbirkorlik loyihasiga 13 trillion soʻmdan 
ortiq kredit taqdim etildi. Qariyb 57 ming 

xotin-qizga salkam 300 milliard soʻm 
subsidiya ajratildi. 200 mingga yaqin ayol-
qiz kasb-hunar va tadbirkorlikka oʻqitildi. 

400 mingdan ortiq opa-singlimiz ish bilan 
taʼminlandi.

Xotin-qizlarga ajratilgan 6 trillion soʻmlik 
ipoteka krediti hisobidan 25 mingdan ziyod 
oila oʻz uyiga ega boʻldi. 6200 ayolga uy-
joy sharoitini yaxshilash va kreditning 
boshlangʻich badalini toʻlash uchun 200 
milliard soʻm subsidiya ajratildi. Tazyiq va 
zoʻravonlikdan jabrlangan xotin-qizlarni 
davlat himoyasiga olish, himoya orderi berish 
mexanizmi yaratildi. 2021-2023-yillarda 125 
mingga yaqin  xotin-qiz davlat himoyasiga 
olindi va himoya orderi bilan taʼminlandi.

— Ushbu yirik mintaqaviy forumning 
ilk bor yurtimizda oʻtkazilishida juda  katta 
maʼno bor, — deydi Oliy Majlis Senati 
aʼzosi Gulnora Maʼrufova. — Bu, avvalo, 
Oʻzbekistonda inson qadrini koʻzlab 
qilinayotgan islohotlar tufayli turli sohalarda 
erishayotgan yutuqlarimizning oʻziga xos 

eʼtirofidir. Bu bir tomondan bizga faxr-iftixor 
bagʻishlasa, ikkinchi tomondan zimmamizga 
katta masʼuliyat yuklaydi. Shu bois, dunyo 
eʼtiborini oʻziga jalb etgan ushbu xalqaro 
forumda bu boradagi yutuqlar qatori, oldinda 
turgan dolzarb vazifalar ham tahlil etilib, 
tegishli chora-tadbirlar belgilab olinadi. 
Muammolarga yechim topishda oʻzaro 
hamkorlikni kengaytirishga alohida eʼtibor 
qaratamiz.

Forum 10 ta sessiya doirasida oʻtkaziladi. 
Bu tadbirlarda xotin-qizlarning fan, taʼlim 
va innovatsion faoliyatdagi ishtiroki hamda 
raqamli texnologiyalardan foydalanishi, 
hozirgi global iqtisodiyotda ayollarning 
iqtisodiy imkoniyatini kengaytirish orqali 
kambagʻallikni kamaytirish, tadbirkorlik, 
yetakchilik va innovatsiyalarga jalb etish 
masalalari muhokama qilinadi. Barqaror 
rivojlanish maqsadlariga erishishda xotin-
qizlar ishtiroki koʻrib chiqiladi. Genderga 
yoʻnaltirilgan byudjetlashtirish, moliyaviy 
imkoniyatlardan foydalanishda gender 
tafovutni bartaraf etish, xotin-qizlar va 
bolalarga nisbatan zoʻravonlikning barcha 
shakliga barham berishga alohida eʼtibor 
qaratiladi.

Shuningdek, “yashil iqtisodiyot”ni targʻib 
qilish, iqlim oʻzgarishining mintaqada gender 
muammolariga taʼsiri hamda xotin-qizlar 
huquqi va manfaatlarini himoya qilishda 
nodavlat notijorat tashkilotlarning ilgʻor 
tajribasi va innovatsion yondashuvlari koʻrib 
chiqiladi.

Forum yakunida Samarqand deklara siyasi 
qabul qilinishi koʻzda tutilgan.

Bahor XIDIROVA,
“Yangi Oʻzbekiston” muxbiri

Dunyo NIGOHI YANA 
samarqandda

ko‘hna kent 13-14-may kunlari 
Osiyo xotin-qizlari forumiga mezbonlik qiladi

O‘zbekiston tashabbuslari – amalda

Boshlanishi 1-betda

Tabiatga qilingan har qanday xuruj javobsiz qolmaydi. Buni barchamiz his 
etsak, shunga yarasha munosabatda boʻlsakkina, buloqlar sersuv boʻladi, 

daryolarimiz toʻlib oqadi. Rizq-u nasibamiz ziyoda boʻladi.

Yangicha YOndashuvlar

Koʻrinib turibdiki, raqam va qamrov kichkina 
emas. Bu uy-joylarga xizmat koʻrsatish naqadar 
masʼuliyatli ekanini anglatadi. Shu bois, soha 
bosqichma-bosqich raqamlashtirib borilyapti. 
Xususan, “Mening uyim” billing tizimiga uy-joy 
egalarining shaxsiy identifikatsiya va mol-mulki 
kadastr raqami orqali koʻp xonadonli 38 ming 984 ta 
uy kiritildi. Bu odamlarga ham, xizmat koʻrsatuvchi 
tashkilotga ham kommunal toʻlovlarini amalga 
oshirishda ancha qulaylik yaratdi. Mazkur tizim 
orqali 2022-yilda 238,9 milliard soʻm, 2023-yilda 
460,4 milliard soʻm va 2024-yil 30-aprel holatiga 
koʻra esa 240 milliard soʻm badal toʻlovi kelib 
tushgani fikrimiz tasdigʻidir. 

Boshqaruv organlari reyestrini yuritish tizimi 
toʻliq onlayn formatga oʻtkazildi. https://reestr.
kommunal.uz/ platformasi ishga tushirilib, 
roʻyxatdan oʻtish uchun ariza topshirishda ortiqcha 
ovoragarchilik hamda inson omilini kamaytirishga 
erishildi.

Boshqaruv organlari hamda mulkdorlar koʻp 
kvartirali uylarga tutash hududlarda qurilgan 
noqonuniy qurilmalar boʻyicha shaxsiy kabinet 
orqali xabar joʻnatishi va mazkur xabar holati hamda 
natijasini kuzatib borishi imkoniyati vujudga keldi. 

Prezidentimizning 2023-yil 15-avgustdagi “Koʻp 
kvartirali uylarni boshqarishni yanada samarali 
tashkil qilish chora-tadbirlari toʻgʻrisida”gi qarori 
ularga xizmat koʻrsatishni takomillashtirish va 

Yoshligimda uyimizning shundoqqina 
yonidan katta ariq sharqirab oqib oʻtardi. Shu 
ariqda choʻmilib, baʼzan yoz qanday oʻtganini 
sezmasdik ham. Oʻshanda bolalik qilib, suvga 
turli narsalarni uloqtirgan paytlarimiz boʻlgan. 
Buni koʻrib turgan bobom aytgan gap hech 
esimdan chiqmaydi. “Bolam, agar oqib turgan 
daryoning boʻyida turgan boʻlsang ham suvni 
isrof qilma, hamma narsaning uvoli boʻlgani 
kabi suvning ham uvoli bor”, degandi. Bugun 
yer yuzidagi barcha narsalar, shu jumladan, suv 
ham muayyan oʻlchovi bilan yaratilganiga amin 
boʻlyapmiz.

Mutaxassislar fikricha, inson tanasining 
aksar qismi suvdan iborat. Inson taomsiz bir-ikki 
haftagacha yashashi mumkin, ammo suvsiz uch 
kunga ham chiday olmaydi. Agar tanamizdagi 
suv oʻn besh foiz kamaysa, halok boʻlishimiz 
muqarrar. 

Bugun suvning inson hayotidagi ahamiyatini 
ortiqcha izohlash, tushuntirishga hojat yoʻq. 
Suv — hayot. Unga boshqacha taʼrif berib 
boʻlmaydi. Shunday ekan, bu bebaho neʼmatdan 
toʻgʻri foydalanib, uni isrof qilmaslik har 
birimizning burchimizdir. Ayniqsa, yer yuzida 
bir milliarddan ortiq odam suvsizlikdan aziyat 
chekayotgan, suv tanqisligi muam mosi koʻlami 
esa kengayib borayotgan murakkab bir sharoitda.

Shu kunlarda ijtimoiy tarmoqlarni kuzata 
turib, bir xabar eʼtiborimni tortdi. Unda joriy 
yoz fasli boshqa yillarga nisbatan eng jaziramali 
boʻlishi aytilgan.

Ayni paytda yurtimizda bahorning soʻng gi 
oyi. Hash-pash deguncha yoz boshlanadi. Oʻz 
navbatida, suvga talab yanada ortadi.

Bugungi mavzumiz bevosita ichimlik 
suv isrofi bilan bogʻliq. Biz suvni isrof qilish 
deganda, maqsadsiz ishlatishni tushunamiz. 
Aslida, suvni isrof qilishning boshqa turlari, 
yaʼni bunga sharoit yaratayotgan omillar ham 
bor. Masalan, daryo oʻzanlaridan tartibsiz 
qum-shagʻal qazib olish. Bu shundogʻam 
qurgʻoqchilik sabab sayozlashib borayotgan 
daryo suvlarining yanada kamayib ketishiga 
sabab boʻlmoqda. Daryo suvi togʻlardan oqib 
kelsa, qum-shagʻalning bunga nima aloqasi 

Mehridaryo, daryoqalb... Inson feʼl-atvoriga nisbat, 
odamgarchiligiga baho sifatida qoʻllaniluvchi 
soʻzlardagi daryo qoʻshimchasi keng, tuganmas, 
tiniq kabi maʼnolarni anglatadi. Bu soʻzlar oʻzaro 
muloqotimizga chuqur singib ketganidan bilish 
mumkinki, daryolar azaldan muhim ahamiyatga ega 
boʻlgan. Zotan, qadimda insoniyat yam-yashil yaylov, 
unumdor tuproq manbai oʻlaroq, dastlab daryo 
boʻylarida oʻtroqlasha boshlagan.
Ha, bugungacha oradan koʻp vaqtlar oʻtdi, “daryo 
boʻylari” deydigan qarashlar oʻzgardi. Lekin 
daryoning ham oʻz maʼnosida, ham ijobiy sifatlardagi 
ahamiyati oʻsha-oʻsha.

bor, deysizmi? Hozir shu masalaga atroflicha 
toʻxtalamiz. 

Avvalo, sayyoramizdagi iqlim oʻzgarishlari, 
qurgʻoqchilik yer osti suv sathi pasayib ketishi, 
pirovardida daryo suvi kamayishiga sabab 
boʻlmoqda. Mutaxassislar fikricha, ayrim 
tadbirkorlik subyektlarining daryo oʻzanlarini 
tozalash jarayonida ajratilgan maydonlardan 
tashqariga chiqishi, tegishli ruxsatnomalarsiz 
qum-shagʻal qazib olishi daryo suv oqimini 
oʻzgartirmoqda. Bu esa, oʻz navbatida, oqim 
masofasi uzayishi, yerga singish darajasi oshishi 
kabi omillar hisobiga suv isrofini koʻpaytiradi. 
Shu bilan birga, qirgʻoqlar mustahkamligiga 
putur yetkazadi.

Birgina oʻtgan yilda daryo oʻzanlarida 
noqonuniy qum-shagʻal qazib olish bilan bogʻliq 
holatlarda 268 shaxsga nisbatan 68 milliard 
soʻm miqdorida jarima qoʻllanilgan. Shundan 
42 holat boʻyicha tabiatga 45 milliard soʻm zarar 
yetkazilgani uchun jinoyat ishlari qoʻzgʻatilgan.

Shu bois, oʻzanlardagi ekologik vaziyat ularni 
qayta tiklash va nazoratni kuchaytirish yuzasidan 
qoʻshimcha choralar koʻrishni taqozo etmoqda. 
Davlatimiz rahbarining joriy yil 17-yanvardagi 
“Suv havzalarida noruda materiallarni 

qazib olishni tartibga solish chora-tadbirlari 
toʻgʻrisida”gi farmoni bu kabi holatlarning oldini 
olishga qaratilgani bilan ahamiyatlidir.

Keyingi yillarda qurilish koʻlami kenga-
yishi va noruda materiallarga ehtiyojning kes kin 
oshishi natijasida daryo oʻzanlari, sohil boʻyi 
mintaqalari va suvni muhofaza qilish zonalarida 
noruda materiallar qazib olish bilan shugʻullanib 
kelayotgan tadbirkorlik subyektlari soni ortdi. 
Natijada suv resurslari zaxiralari kamayib 
ketishi, daryo qirgʻoqlari yemirilishi, suvni 
muhofaza qilish zonalari turli chiqindilar bilan 
ifloslantirilishi yuz berib, sugʻorish tizimlari, 
elektr energiya si, transport va gidrotexnika 
infratuzilma obyektlariga zarar yetkazilmoqda.

— Joriy yil birinchi maydan boshlab 
Chirchiq, Sirdaryo, Sangzor, Zarafshon, Norin, 
Qashqadaryo va Surxondaryo kabi daryo 
oʻzanlaridan noruda mahsulotlar qazib olishga 
muddatsiz moratoriy eʼlon qilindi, — deydi 
Ekologiya, atrof-muhitni muhofaza qilish 
va iqlim oʻzgarishi vazirligi masʼul xodimi 
Murod Muhammedov. — Prezidentimizning 
joriy yil 17-yanvardagi farmonida “Xavfsiz 
daryo boshqarmasi” davlat muassasasi, Davlat 
ekologik nazorat ins peksiyasi hamda Togʻ-kon, 
geologiya va sanoat xavfsizligini nazorat qilish 
inspeksiyasi zimmasiga daryo oʻzanlaridan 
qum-shagʻal qazib olishni monitoring qilish 
va bu borada doimiy reydlar oʻtkazish,  tartibni 
buzgan shaxslarga nisbatan choralar koʻrib 
borish vazifasi yuklatilgan.

Ahamiyatlisi, daryo oʻzanlari, sohil 
boʻyi mintaqalari va suvni muhofaza qilish 
zonalaridan qum-shagʻal qazib olish huquqi 
faqat “E-auksion” elektron savdo platformasi 
orqali realizatsiya qilinadi. 

Shu oʻrinda savol tugʻiladi: moratoriy 
 eʼlon qilingan daryolardan foydalanib kelgan 
tadbirkorlar endi qanday faoliyat yuritadi? 

— Tadbirkorlar bundan sarosimaga tushishi 
kerak emas, — deydi M.Muhammedov. — 
Chunki ular endilikda quruqlikda joylashgan 
muqobil kon uchastkalarida qazish ishlariga 
yoʻnaltiriladi. Bunda muqobil qum-shagʻal 
mavjud hududlarni aniqlash va ularni auksion 
savdolarga chiqarish choralari koʻrilmoqda. 
Xususan, ayni paytda Qashqadaryo, 
Surxondaryo, Jizzax va Toshkent viloyatlarida 
quruqlikdagi noruda materiallar zaxiralari 
mavjud 30 dan ortiq uchastka aniqlandi va 
“E-auksion” elektron savdo platformasi orqali 
savdoga qoʻyildi. Endi bu faoliyat turi bilan 
shugʻullanayotgan tadbirkorlik subyektlari 
auksionda qatnashib, faoliyatini quruqlikda 
davom ettirishi mumkin.

Yana bir muhim jihatga  eʼtibor qaratish kerak. 
Mahalliy davlat hokimiyati tegishli tashkilotlar 
bilan hamkorlikda daryo oʻzanlari, sohil boʻyi 
mintaqalari va suvni muhofaza qilish zonalarida 
joylashgan noruda materiallarni qayta ishlashga 
ixtisoslashgan korxonalarni togʻ va togʻoldi 
hududlariga yoki ushbu hududlarning yaqinida 
joylashgan kichik sanoat zonalariga koʻchirishi 

belgilandi. Shuningdek, tadbirkorlarga zarur 
sharoit yaratish maqsadida qoʻshimcha kichik 
sanoat zonalari tashkil qilinadi va ularda 
muhandislik-infratuzilma obyektlari barpo 
etiladi.

Joriy yil bahor fasli nisbatan seryogʻin 
kelishi koʻplab, xususan, qoʻshni davlatlarda 
suv toshqinlariga sabab boʻldi. Toshqinlar aksar 
hollarda talafotsiz oʻtgan boʻlsa-da, yurtimizda 
ham kuzatildi. Oʻquvchiga tushunarli boʻlishi 
uchun noqonuniy qum-shagʻal qazib olish 
qanday oqibatlarga olib kelishi mumkinligini 
Jizzax viloyatidagi Sangzor daryosi misolida 
koʻrib chiqsak. 

Sangzor daryosi Turkiston togʻ tizmasining 
Oyqor choʻqqilaridan boshlanib, Jizzax 
viloyatining Baxmal, Arnasoy, Sharof Rashidov 
tumanlari hududidan oqib oʻtadi. Umumiy 
uzunligi 198 kilometr. 

Togʻlar bagʻridagi buloqlar suvidan hosil 
boʻladigan Sangzor daryosi Arnasoy koʻliga 
quyiladi. Oʻzi nisbatan kichik boʻlsa-da, 
sharqiragan, oʻynoqi daryo. Dengiz sathidan 
salkam 3,5 ming metr balandlikdan tushadigan 
suvlari oʻz oqimiga qarshi chiqqan har qanday 

tosh va tuproqni parchalashi mumkin. Shuning 
uchun ham uning oʻzani tez-tez oʻzgarib turadi, 
qirgʻoqlari yemiriladi. 

Prezidentimizning 2018-yil 9-iyuldagi 
“Ichki bozorni qum-shagʻal materiallari bilan 
barqaror taʼminlash boʻyicha qoʻshimcha chora-
tadbirlar toʻgʻrisida”gi qarori ijrosi doirasida 
sel yuvib ketishi xavfi mavjud hududlar 
roʻyxati shakllantirildi. Sangzor daryosi ham 
ana shu roʻyxatga kiritildi. Shundan soʻng 
“Xavfsiz daryo boshqarmasi” davlat muassasasi 
tomonidan daryoning belgilangan joylari uchun 
onlayn savdo tashkil etildi. 

Mazkur suv manbai viloyatdagi minglab 
gektar ekin maydonlarini sugʻorish bilan birga, 
mintaqaning ekologik barqarorligini saqlashda 
ham muhim ahamiyatga ega. Biroq uzoq 
yillar daryo oʻzani qum-shagʻal qazib olish 
maydoniga aylandi. Hududdagi katta-kichik 
qurilish obyektlari ehtiyoji mazkur daryo oʻzani 
hisobidan qondirildi. Afsuski, barcha tadbirkorlik 
subyektlari ham tuzilgan shartnoma shartlariga 
jiddiy rioya qilmaydi. Meʼyoridan ortiqcha, 
oʻzboshimchalik bilan noruda materiallar qazib 
olinishi daryo oʻzani va hududdagi infratuzilmaga 
juda katta zarar yetkazdi. 

Xususan, daryoning Gʻallaorol tumanidagi 
qator mahallalardan oʻtuvchi oʻzani chuqurlashdi 
va kengaydi. Natijada esa Tuyatortar kanalidan 
uzoqlashdi. 

— Ayni paytda daryo sathi 10 metr 
chuqurlashdi, bunga daryodan qum-shagʻal 
qazib olish, tosh maydalaydigan tegirmonlar 
qurilishi sabab boʻldi,  — deydi Gʻallaorol 
tumanidagi “Oqtom” MFY raisi Sattor 
Xolbekov. — Achinarlisi, keyingi 10 yil 
ichida daryoni juda ayanchli ahvolga keltirib 
qoʻydik. Natijada ekin maydonlarini sugʻorish 
qiyinlashdi, quduqlardagi suv qurib qoldi. 

Aholining aytishicha, bundan 25-30 yillar 
oldin daryo oʻzani 150-200 metrni tashkil etgan 
boʻlsa, bugun eni 600-700 metrga, baʼzi joylarda 
esa kilometrga yetmoqda.

Belgilanmagan joylardan noruda materiallar 
qazib olinishi natijasida daryo suvi yoʻnalishi 
oʻzgargan. Aholi tomorqalariga yaqinlashib 
qolgan. Qirgʻoqlar zaiflashuvi yogʻingarchilik 
koʻp boʻlgan yillari sel, suv toshqinlari xavfini 
oshirmoqda. 

Xususan, oʻtgan yili kuzatilgan sel Oqtom 
mahallasidagi ayrim aholi tomorqa yerlariga 
zarar yetkazdi. Ekin maydonlarining bir qismi 
suvga gʻarq boʻldi.

Maʼlumotlarga koʻra, viloyatda oʻtgan yili 
hamkor tashkilotlar bilan 112 ta qoʻshma reyd 
oʻtkazilgan. 37 holatda noqonuniy qazib olish 
toʻxtatilgan. 100 dan ortiq holatda daryo oʻzani 
oʻzboshimchalik bilan qazilayotgani aniqlangan. 
Mazkur huquqbuzarliklar boʻyicha 356 million 
soʻmdan ortiq maʼmuriy jarimalar qoʻllanilgan. 
Qoʻpol qonunbuzilishlar yuzasidan ikkita 
jinoyat ishi qoʻzgʻatilgan.

Birgina shu yilning oʻtgan davrida esa 70 dan 
ortiq qoʻshma nazorat reyd tadbiri oʻtkazilgan, 
63 holatda noruda materiallarni noqonuniy qazib 
olish aniqlandi. Ushbu huquqbuzarlik yuzasidan 
fuqarolarga 227 million soʻmdan ortiq jarima 
belgilandi. 

Tahlillar koʻrsatmoqdaki, bunday noqonuniy 
xatti-harakatlarga nisbatan qoʻllanilayotgan 
jarimalar miqdori pastligi ham ayrim korxona 
va shaxslarga taʼsir qilmayotganday. Shuning 
uchun farmon bilan bu boradagi javobgarlik 
choralari kuchaytirildi. Xususan, moratoriy 
davrida daryo oʻzanlari, sohil boʻyi mintaqalari 
va suvni muhofaza qilish zonalaridan qum-
shagʻal materiallarini noqonuniy qazib olish 
natijasida tabiatga yetkazilgan zarar uchun 
undirish summasi 10 barobar oshirilgan holda 
qoʻllaniladi.

Ekologiya, atrof-muhitni muhofaza qilish 
va iqlim oʻzgarishi vazirligidan olingan 
maʼlumotga koʻra, yuqorida nomlari sanab 
oʻtilgan yetti daryo oʻzanida “Xavfsiz 
daryo boshqarmasi” davlat muassasasi bilan 
imzolangan shartnoma asosida oʻzanni tozalash 
ishlariga jalb etilgan 139 ta tadbirkorlik 
subyektiga tozalash ishlari toʻxtatilgani 
toʻgʻrisida ogohlantirish xatlari berilgan. 
Realizatsiya qilingan uchastkalarda daryo 
oʻzanlarini tozalash ishlari yakunlanganidan 
soʻng loyiha majburiyatlarining bajarilishini 
joyida oʻrgangan holda uchastkalarni qabul 
qilish, daryo oʻzanlari, sohil boʻyi mintaqalari 
va suvni muhofaza qilish zonalaridagi buzilgan 
yerlarni bosqichma-bosqich rekultivatsiya 
qilish, tabiiy landshaftni qayta tiklash, 
obodonlashtirish hamda koʻkalamzorlashtirish 
ishlarini muvofiqlashtirish borasida tegishli 
chora-tadbirlar amalga oshirilmoqda. 

Bugun tabiat, borliq bilan hisoblashish, 
ekologiyaga munosabatni mutlaqo oʻzgartirish, 
xatolarni takrorlamaslik vaqti keldi. Bu esa, 
oʻz navbatida, mazkur yoʻnalishda jamoatchilik 
nazoratini kuchaytirish, aholining daxldorlik 
hissini yanada oshirishni taqozo etadi. 

Tabiatga qilingan har qanday xuruj javobsiz 
qolmaydi. Buni barchamiz his etsak, shunga 
yarasha munosabatda boʻlsakkina, buloqlar 
sersuv boʻladi, daryolarimiz toʻlib oqadi. Rizq-u 
nasibamiz ziyoda boʻladi.

Lutfulla SUVONOV,
“Yangi Oʻzbekiston” muxbiri

Hozirgi bunyodkorlik jarayoni, odamlarning uy-joyga ehtiyoji 
tobora ortib borayotgani asnosida qurilish sohasiga zamonaviy 
texnologiyalarni qoʻllash har qachongidan muhim. Ayni paytda 
yurtimizda 1 million 400 mingdan ziyod xonadondan iborat 
koʻp kvartirali 42  ming 57 ta uy mavjud boʻlib, 38 ming 686 
tasiga 819 ta boshqaruvchi tashkilot, 836 tasiga 156 ta uy-joy 
mulkdorlari shirkati tomonidan xizmat koʻrsatiladi. 1130 ta uy 
oʻzini oʻzi boshqarsa, 1405 ta uy idora va tashkilotlar balansida. 
Bular foydalanishda boʻlgan turar joylar. Ayni chogʻda 
loyihalashtirilayotgani, qurilayotgani qancha.

raqamlashtirishda muhim ahamiyat kasb  etmoqda. 
Jumladan, koʻp kvartirali uylarga tutash yer 
uchastkalarini mulkdorlarga doimiy foydalanish 
huquqi asosida berish, huquqlarini himoya qilish, 
boshqaruv organlari tomonidan agrotexnik ishlov 
berishdan hosil boʻlgan chiqindilarni olib chiqib 
ketish majburiyati hamda sohadagi normativ-huquqiy 
hujjatlarga oʻzgartish va qoʻshimchalar kiritish shular 
jumlasidandir.

Mazkur qaror ijrosini taʼminlash maqsadida 
Qurilish va uy-joy kommunal xoʻjaligi vazirligi 
tomonidan koʻp kvartirali uylarni boshqarish tizimini 
yanada takomillashtirish, boshqaruv organlari 
va mulkdorlar oʻrtasidagi oʻzaro hamkorlikni 
kuchaytirish, aholiga sifatli xizmat koʻrsatish va 
koʻrsatilgan xizmatlar uchun toʻlov intizomini 
taʼminlash maqsadida majburiy badallar yoki 
toʻlovlarning eng kam miqdori belgilandi. Toʻlovlar 
hududlar kesimida binoda kommunikatsiya tarmogʻi, 
lift bor yoki yoʻqligi hamda qavatlar soniga qarab 
turlicha boʻladi. Xususan, Toshkent shahrida 
kommunikatsiyalari mavjud boʻlgan ikki qavatli 
uylar uchun tarif 1 kvadrat metr uchun 1147-1149 
soʻm, 3 qavatli binolar uchun 1303-1305 soʻm, 4 
qavatli binolar uchun 1514-1518 soʻm, liftsiz 5 
qavatli binolar uchun 1512-1514 soʻm, liftli 6 qavatli 
binolar uchun 1110 soʻm, 7 qavatli binolar uchun 
1703-1709 soʻm, 8 qavatli uchun 1701-1707 soʻm, 
9 qavatli uchun 1700-1706 soʻm, 10 qavatdan bosh-

langan binolar uchun esa 1828-1830 soʻmni tashkil 
etadi. Majburiy badallar yoki  toʻlovlarning eng 
kam miqdori har ikki yilda bir marta belgilanadi. U 
tegishli formula bilan hisoblanadi. 

Bunda vazirlik huzurida ishchi guruh tuzilib, 
koʻp kvartirali uylarni boshqarish organlari 
tomonidan umumiy mulkni saqlash xarajatlarini 
tumanlar boʻyicha, shuningdek, koʻp kvartirali 
uylarning qavatlari soniga qarab Qoraqalpogʻiston 
Respublikasi, viloyatlar va Toshkent shahrida tahlil 
qilindi.

Taʼkidlash lozimki, abonentlarning oʻtgan 
davrdagi mavjud qarzlari qayta hisob-kitob 
qilinmaydi. Eski tariflar boʻyicha mavjud qarz 
saqlanib qoladi, faqat umumiy mulkni boshqarish 
va saqlash boʻyicha boshqaruv tashkiloti tomonidan 
koʻrsatilgan xizmatlar uchun 1-maydan boshlab 
toʻlov miqdori ortdi.

Shunga koʻra, mulkdorlarning umumiy mulkni 
saqlash boʻyicha majburiyatlari joriy yilning 
1-mayidan boshlab yangi tarif boʻyicha hisoblab 
chiqilib, mavjud qarzga qoʻshiladi. 2024-yil 
1-maydan boshlab eng kam tarifni qoʻllash barcha 
koʻp qavatli uylarni boshqarish organlari uchun 
majburiy hisoblanmoqda.

 Shu bilan birga, “Hududiy elektr tarmoqlari” 
bilan integratsiya ishlari olib borildi. Bu kommunal 
xizmatlar bilan qarzdorlik bevosita elektr energiyasi 
taʼminotiga bogʻliq boʻladi, degani. Tegishli qonunga 

oʻzgartirish kiritilgach, mazkur tartib eksperiment 
tariqasida Navoiy shahrida sinab koʻriladi.

Respublikamizda 53 ta “Yangi Oʻzbekiston” 
massivi barpo etilmoqda. Albatta, uy-joylarni qurish 
bilan birga, ularni talab darajasida ekspluatatsiya 
qilish ham muhim masala. Hozirgacha 13 ming 400 
ta xonadonli 409 ta koʻp qavatli uy foydalanishga 
topshirilgan. Yuqorida nomi keltirilgan qaror bilan 
quruvchi tashkilot qurilishi tugallangan koʻp kvartirali 
uyni boshqarish uchun boshqaruvchi tashkilotni jalb 
qiladi. Boshqaruvchi tashkilot aniqlanmagan koʻp 
kvartirali uylar foydalanishga qabul qilinmaydi. 
Shuningdek, yangi massivlardagi loyihani amalga 
oshirishda koʻp kvartirali uylarga xizmat koʻrsatuvchi 
boshqaruv tashkilotlari uchun xizmat koʻrsatishga 
ixtisoslashgan bino qurilishi ham nazarda tutilgan. 

Bundan tashqari, yaqinda qurilish sohasiga 
daxldor yana bir yangilik — qurilish materiallari 
milliy klassifikatori elektron platformasi yaratildi. 
Catalog.tmsiti.uz platformasi davlat dasturlari asosida 
ijtimoiy infratuzilma obyektlarining boshlangʻich 
narxlarini shakllantirishda qoʻllaniladi. Unda 
qurilishda qoʻllanadigan 181 ming 740 ta material 
va buyum, 1029 ta mashina-mexanizm, 352 ta kichik 
mexanizatsiya, 3685 ta uskuna hamda qurilma, 389 ta 
qurilish ishi jamlangan.

Elektron platformani ishga tushirish maq-
sadida Qurilish va uy-joy kommunal xoʻjaligi 
vazirligi, Soliq qoʻmitasi, Statistika agentligi, 
Texnik jihatdan tartibga solish agentligi hamda 
“Oʻzsanoatqurilishmateriallari” uyushmasi maʼlu-
motlar bazalari integratsiya qilinmoqda. Elektron 
platformaga ishlab chiqaruvchi korxona elektron 
raqamli imzo orqali kirib, oʻzi ishlab chiqarayotgan 
mahsulotlar narxini kiritadi. Mahsulotlarni plat-
formaga kiritish va narxlarni yangilab borish davriy 
ravishda amalga oshiriladi.

Platforma turli ishlab chiqaruvchilar va 
ularning mahsulotlarini bir joyda birlashtirib, keng 
auditoriyaga maksimal koʻrinishni taʼminlaydi. Bu 
ishlab chiqaruvchilarga koʻproq salohiyatli mijozlarni 
jalb qilish va bozorda yanada samarali raqobatlashish 
imkonini beradi.

Obidjon MOʻMINOV, 
Qurilish va uy-joy kommunal xoʻjaligi vazirligi 
boshqarma boshligʻi

Sabablar, oqibatlar, maqsadlar

bugunning gapi

Qum-shag‘al Qazib Olishga
muddatsiz mOratOriY 

raQamlashaYOtgan Qurilish
aholi va soha korxonalariga nima beradi?

Jahon iqtisodiy forumi — 2020 ekspertlari fikricha, 2025-yilga borib ish jarayonlari avtomatlashtirilishi 
natijasida 85 million kishi ishsiz qolishi mumkin. Masalan, 2020-yilda mashinalar ish faoliyatining atigi 
33 foizini bajargan boʻlsa, besh yildan keyin bu koʻrsatkich 47 foizga yetishi ehtimoli mavjud. Shundan 
kelib chiqib, 2030-yilga qadar 75 milliondan 375 milliongacha inson kasb toifalarini oʻzgartirishi yoki 

yangi koʻnikmalarni oʻzlashtirishi kerak boʻladi.

Islohotlar samarasi

“Mahallam, yurtim uchun 
foydam tegishi mumkinligini 

his qildim”
Qoʻl jangi bilan shugʻullanishni boshlaganiga 

endigina ikki oy boʻlgan Oʻtkirbekning iqtidori 
tez yuzaga chiqdi. Murabbiy koʻrsatmalarini 
yaxshi oʻzlashtirib borgan yosh sportchi tezda 
tengdoshlari orasida mohirona harakatlari va 
usullarni puxta bajarishi bilan eʼtiborga tushdi. 

Oʻtkirbekning mashgʻulotlarda ishtirok 
etishi oilasida ham sezildi. Avvallari kech 
turib, dangasaligi tutib, maktabga ham borishni 
xohlamasdi. Endi tongda yugurishga otlanadi.   

Tajribasi oshib qolgan shogirdini ustozi 
musobaqalarga olib bora boshladi.   Shogird esa 
doimo ishonchni oqladi. 

Oʻtkirbek oʻrta maktabni tugatganida 
qoʻl jangi boʻyicha yaxshigina tajribaga ega 
sportchiga aylangandi. Ammo bir oz ulgʻaygani 
boismi yoki boshqa sababmi keyinchalik 
mashgʻulotlarda ishtirok etishni toʻxtatib 
qoʻydi. Bu orada biror oliygohga oʻqishga 
kirishning ham uddasidan chiqa olmadi. Vaqti 
bekorchi ishlar bilan oʻtadigan boʻldi. Sayoq 
yurgan tayoq yeydi, deganlaridek, xulqi salbiy 
tomonga oʻzgara boshlagani yaxshilikka olib 
kelmadi. Odatdagidek bekorchilikda oʻtayotgan 
kunlarining birida tengdosh oʻrtogʻi bilan 
arzimas narsa ortidan tortishib qoladi. Oqibatda 
tortishuv janjalga aylanadi. Yoshligidan qoʻl 
jangi sirlarini puxta oʻzlashtirgan Oʻtkirbek 
sherigiga yaxshigina tan jarohati yetkazadi. 
Bu qilmishi uchun muayyan muddatga axloq 
tuzatish ishlariga jalb etiladi. 

Aslida, toʻgʻri yoʻl qay tomonda ekanini 
anglamay yurgan Oʻtkirbekka bu voqealar ogʻir 
taʼsir qildi. Endi oʻzini jamiyatga keraksizdek his 
qila boshladi. Avvalgi qiziqish laridan asar ham 

qolmadi.  Profilaktik roʻyxatga olindi. Biror ish 
bilan shugʻullanish esa xayoliga ham kelmasdi. 

Oradan bir oz vaqt oʻtib, barchasiga qoʻl siltab, 
xorijga ketish istagida yurgan damlari edi. Joriy 
yilning dastlabki oyi oxirlarida mahallasida ikki-
uch harbiy zobit yoshlar yetakchisi hamrohligida 
Oʻtkirbekni soʻroqlab keldi. Doimgidek quruq 
gaplar bilan boshni qotirishadi, deb oʻylagandi. 
Ammo unday boʻlmadi. Harbiy libosda boʻlishsa-
da, yaqin oʻrtoqdek uning qalbiga yoʻl topa olishdi. 
Yosh bola kabi tanbeh berish oʻrniga undan ayrim 
maslahatlar soʻrashdi. Fik riga quloq tutishdi. 
Takliflarini diqqat bilan yozib olishdi. Ularning 
bu harakatlari  Oʻtkirbekning koʻngliga yoʻl ochdi. 
Zobitlarga allaqachon unutayotgan orzu-istaklarini, 
bir olam rejalari borligini, afsuski, bir yoʻldan 
adashgani oqibatida barchasi sarobga aylanganini 
soʻzladi. Astoydil tinglagan mehmonlar uning 
niyatlari amalga oshishi uchun hali ham kech 
emasligini tushuntirishdi. Buning uchun hozirdanoq 
ishga kirishish lozimligini aytishdi.

— Rostini aytsam, bolaligimda mahoratli 
sport murabbiyi boʻlishni orzu qilgandim, — 
deydi Mirishkor tumanida yashovchi Oʻtkirbek 
Shomurodov. — Ammo hamma narsaga ham 
faqatgina orzu qilish bilan erishib boʻlmas 
ekan. Yoshlik qilib, yoʻldan adashganim bois, 
barchasi barbod boʻldi, deb oʻylagandim. 
Goʻyoki bu yerda oʻzimni ortiqcha his qilib 
qolgandim. Baridan voz kechib, chetga ishga 
ketish istagim ham yoʻq emasdi. Ammo 
mahallamizda turli targʻibot tadbirlari tashkil 
etilishi, harbiy zobitlarning men bilan suhbati 
natijasida qishlogʻim, mahallam, yurtim uchun 
foydam tegishi mumkinligini his qildim. 
Ularning koʻmagida yoshlarga sport sirlaridan 
saboq berish imkoniyati yaratib berilmoqda. 

Hozir  qishlogʻimizda kichikroq zalda toʻgarak 
ochib, murabbiylikni boshladim. Atrofimda 
yosh, sportga chanqoq bolalarni koʻrib 
koʻnglim togʻdek koʻtarildi. Mashgʻulotlarni 
madhiya bilan boshlayapmiz. Xorijga faqat 
sport orqali shogirdlarimni olib chiqishni, 
u yerdagi shohsupada yurtimiz madhiyasini 
kuylashni maqsad qildim. Belni mahkam 
bogʻlab, ishga kirishdim. Mahallamizga kelgan 
harbiylar yoshlar yetakchisi bilan birga kerakli 
sharoitlar yaratib berish harakatida. Demak, tez 
orada barchasi oʻz iziga tushib ketadi. 

“Oʻz maktabimni sogʻindim”   
Tirikchilik toshdan qattiq boʻladi, degan gap bor. 

Faqatgina dangasalikni odat qilib, bor imkoniyatdan 
foydalanmasdan, nolishdan nariga oʻtmaydiganlar 
uchun aytilgan gap boʻlsa kerak bu. Aslida, yaxshi 

yashashning hadisini olib, halol mehnatdan yuz 
burmaydiganlar allaqachon tirikchilikni halimdek 
yumshoq qilib olgani ham bor gap. 

Rustamjon endigina toʻqqizinchi sinfga 
oʻtganida ota-onasini turmush tashvishlari 
charchatdimi yoki yuqorida aytganimizdek, 
tirikchilik toshga aylandimi, kutilmaganda chet 
davlatga ishga borish harakatiga tushib qoldi. 
Boshida bir oz ikkilanish boʻlsa-da, baribir 
niyatidan qaytishmadi. Oʻgʻlining yolgʻiz 
qolishidan xavotirlangan ota- onasi uni ham 
birga olib ketadigan boʻldi. Oila ning ketish 
maqsadi oddiy sayohat emas, balki ishlash 
boʻlgani bois, xorijda uzoq vaqt boʻldi. Bu 
orada oʻgʻil maktabdagi oʻqishlaridan qolib 
ketdi. Xorijiy tilni bilmagani uchun u taraflarda 
maktabga borib oʻqishga imkoniyati boʻlmadi. 

Shu yilning dastlabki oyidan har bir 
xonadonda voyaga yetayotgan oʻsmirlar haqida 

surishtiruvlar boshlandi. Bu vaziyatda ishchi 
guruhga Rustamjon ham ota-onasi bilan chetga 
ketganini maʼlum qildi. Tezda ishga kirishgan 
tuman ishchi guruhi vakillari Rustamjonni ortga 
qaytarish harakatiga tushdi. Ota-onasi bilan 
qishlogʻiga qaytgan Rustamjon bilan qilingan 
muloqot davomida u shu paytgacha biror taʼlim 
maskanida bilim olmay kelgani oydinlashdi. 

— Chet davlatga borganimizda ota-onam 
ishga joylashdi, — deydi Rustamjon. — Men 
ham ishga kirmoqchi edim, qabul qilishmadi. 
Keyin maktabda oʻqishni davom ettirishni 
maqsad qildim. Ammo til bilmaganim, boshqa 
sabablar bilan bir yil davomida bilim olishga 
imkoniyat topolmadim. Oʻz maktabimni 
juda sogʻindim. Bu yerga kelib, oʻqishimni 
davom ettirmoqchi edim. Afsuski, hech bir 
ogohlantirishsiz ketganim va shu paytgacha 
taʼlim olmay kelganim bois, qabul qilishmadi. 
Mahallamizga masʼul boʻlgan harbiylar 
ahvolimizni oʻrganib, kelgusi yil boshidan 
maktabimizda oʻqishni davom ettirishimga 
koʻmak berdi. 

Farzandning begonasi yoʻq  
Ayni kunlarda Qashqadaryoda yoshlarning 

ahvolini oʻrganish ishlari qizgʻin davom 
etmoqda. Bu tadbirlarga harbiy xizmatchi 
zobitlar ham jalb etilgan. Aynan harbiylarning 
koʻmagida ijobiy natijalar  koʻpaymoqda. 

— Joriy yil 12-yanvar kuni Prezidentimiz 
raisligida Xavfsizlik kengashining kengaytirilgan 
yigʻilishi oʻtkazilgan edi, — deydi Janubiy-
gʻarbiy maxsus harbiy okrug tarbiyaviy va 
mafkuraviy ishlar boshqarmasi katta ofitseri, 
mayor Akmal  Hakimov. — Unda yoshlarni 
harbiy- vatanparvarlik ruhida tarbiyalash ishlarini 
yangi sifat bosqichiga olib chiqish  boʻyicha 
aniq topshiriqlar belgilab berilgandi. Ushbu 

topshiriqlar asosida mudofaa vazirining tegishli 
buyrugʻiga binoan okrugimizda 2024-yilda 
yoshlarni otaliqqa olish hamda ular bilan manzilli 
ishlash tizimi ishlab chiqildi. Unga koʻra, dastlab 
tashkiliy tadbirlar rejasi tuzildi. Shu asosda 
“Harbiy okrug yoshlar shtabi” tashkil etildi, 
hududiy shtablar ish boshladi. Shuningdek, 
mahallabay, xonadonbay, sohabay yoʻnalishlar 
orqali ishlarni tashkil etish maqsadida joylarda 
ishchi guruhlar harakatga tushdi. Profilaktik, 
jinoyatchilikka qarshi kurashish, yoshlar 
bandligini taʼminlash, harbiy-vatanparvarlik, 
 ommaviy sport, maʼnaviy-maʼrifiy tadbirlarga 
start berildi. 

Hozir Qashqadaryo viloyatida birinchi sek-
torga tegishli 235 ta mahallada 93 ming 310 
yosh yashaydi. Ularga 450 harbiy xizmatchi 
biriktirildi. Ishchi guruh  bosqichma-bosqich ish 
olib bormoqda. 

Bugun harbiylar har bir yoshning yonida 
boʻlib, dardiga quloq tutib, koʻmak berishga 
intilganini koʻrgan “mahalla yettiligi” ham 
harakatga tushgan. 

— Hududlarda yoshlar bilan ishlashga har-
biy xizmatchilar jalb etilgani qisqa fursatda 
samarasini namoyon eta boshladi, — deydi 
Qarshi tumanidagi “Omontepa” mahalla 
fuqarolar yigʻini raisi Azamat Usmonov. — 
Xususan, yoshlar xulqida ijobiy oʻzgarishlar 
kuzatilmoqda. Yigitlarning harbiy xizmatga 
qiziqishi ortmoqda. Biz ham zobitlar yonida 
boʻlib, imkoni boricha faol harakatdamiz. 
Maqsadimiz, hech bir yosh eʼtibordan chetda 
qolmasligi kerak. Axir farzandning begonasi 
yoʻq. Shu yurtda voyaga yetayotgan bolalar 
barchamizning oʻgʻil-qizlarimiz. 

Ezgu ishlar samarasi oʻlaroq, “Jasorat 
maktabi”ga toʻrt yuz yosh jalb etiladi. “Vatan 
tayanchi” aʼzoligiga oʻn ikki ming yigit-
qiz qabul qilinadi. Ikki ming nafarining 
harbiy qismlardagi toʻgaraklarda ishtiroki 
taʼminlanadi. Musobaqa va tanlovlarda oʻn 
sakkiz mingdan oshigʻi qatnashadi. Oʻn uch 
yarim ming yigit harbiy xizmatga yuborilishi, 
harbiylik kasbiga yigirma ming nafarini 
qiziqtirish maqsad qilingan.     

Akbar RAHMONOV,
“Yangi Oʻzbekiston” muxbiri

TO‘G‘RI YO‘LNI TANLASH

Dolzarb mavzu

Tahlil va tadqiqot
Kelajakda texnologik taraqqiyot natijasida 

paydo boʻladigan yangi ish oʻrinlarini sunʼiy 
intellekt emas, sunʼiy intellekt imkoniyatlaridan 
unumli foydalana oladigan insonlar egallaydi. 
Qator yetakchi xorijiy oliy taʼlim muassasalari 
yaqin va oʻrta istiqbolda trendga aylanadigan 
kelajak kasblariga mos taʼlim yoʻnalishi hamda 
mutaxassisliklarini oʻqitishni allaqachon yoʻlga 
qoʻygan. Bu ishlarni tashkil etishda oliy taʼlim 
muassasalarida faoliyat yuritayotgan forsayt 
prognoz markazlarining oʻrni katta ahamiyatga 
ega boʻlmoqda. Aynan forsayt markazlar, ilmiy-
tadqiqot institutlari va xususiy konsalting 
markazlari tomonidan kelajakda flagmanga 
aylanadigan hamda oʻz ahamiyatini yoʻqotib 
boradigan kasblarga oid tadqiqotlar oʻtkazilib, 
natijalari eʼlon qilib borilmoqda.   

Jumladan, Jahon iqtisodiy forumi — 2020 
ekspertlari fikricha, 2025-yilga borib ish 
jarayonlari avtomatlashtirilishi natijasida 85 
million kishi ishsiz qolishi mumkin. Masalan, 
2020-yilda mashinalar ish faoliyatining atigi 
33 foizini bajargan boʻlsa, besh yildan keyin 
bu koʻrsatkich 47 foizga yetishi ehtimoli 
mavjud. Shundan kelib chiqib, 2030-yilga qadar 
75 milliondan 375 milliongacha inson kasb 
toifalarini oʻzgartirishi yoki yangi koʻnikmalarni 
oʻzlashtirishi kerak boʻladi. Tadqiqot natijalari 
orqali maʼlum boʻladiki, yaqin kelajakda vujudga 
keladigan kasblarning aksariyat qismi bugungi 
kunda paydo boʻlib, hayotimizga tez singib 
borayotgan texnologiyalar — dronlar, muqobil 
energiya vositalari, oʻz-oʻzini boshqaradigan 
avtomobillar, kriptovalyutalar va blokcheyn 
ishlanmalardan kelib chiqadi.

Kelajak kasblari
AQSH axborot texnologiyalari sohasida 

faoliyat yurituvchi Cognizant kompaniyasiga 
tegishli Kelajak kasblari markazi (Center for 

4. Inson-mashina jamoasi menejeri. 
Zamonaviy dunyoda hech bir sohani inson 
va texnologik mashinalarsiz tasavvur qilib 
boʻlmaydi. Bugungi kunda ishlab chiqaruvchilar 
oldidagi muammolardan biri sifatida inson va 
texnologiyani ishlab chiqarish jarayonida samarali 
uygʻunlashtirishni koʻrsatish mumkin. Ushbu 
vazifa bilan yaqin kelajakda inson-mashina 
jamoasi menejeri shugʻullanadi.

5. Kvant mashinasini oʻrganish boʻyicha 
tahlilchi. Kvant mashinalar, bu — kelajak 
texnologiyalari. Ushbu texnologiyalarni 
rivojlantirish va takomillashtirish jarayoniga 
esa kvant mashinasini oʻrganish boʻyicha 
tahlilchi javobgar hisoblanadi.

Bundan tashqari, 2021-yilda Rossiyaning 
Strategik tashabbuslar agentligi va boshqa 
qator tashkilotlar bilan hamkorlikda yaratilgan 
“Yangi kasblar atlasi 3.0” kitobida oliy taʼlim 
sohasida talab yil sayin ortib borayotgan kelajak 
kasblari toʻgʻrisida qiziqarli maʼlumotlar 
keltirib oʻtilgan. Ular quyidagilardan iborat:

— Taʼlim yoʻnalishlarini ishlab chiquvchi 
mutaxassis. U yangi mutaxassisliklarni oʻqitish 

boʻyicha yoʻnalishlar (“yoʻl xaritasi”)ni ishlab 
chiqish bilan shugʻullanadi. “Yoʻl xaritasi” oliy 
taʼlim muassasasi tomonidan taklif etilayotgan 
kurslar (nazariy va amaliy mashgʻulotlar, 
stajirovka, simulyatsion darslar)dan iborat 
boʻladi. Mazkur “yoʻl xaritasi” asosida taʼlim 
yoʻnalishi ishlab chiqiladi. Taʼlim yoʻnalishini 
yaratishda talabaning qobiliyati, maqsadi va 
psixologik jihatlari inobatga olinadi. 

— Taʼlim mazmuni mutaxassisi.  Muayyan 
vazifalar uchun mos oʻquv kurslari va das-
turlarini yigʻish uchun oʻquv materiallarini 
minimal bilim bloklariga ajratish bilan 
shugʻullanadi. Shuningdek, u oʻzaro bogʻliq 
boʻlgan bilim, koʻnikma va malakalar 
toʻplamini ham shakllantiradi.

— Onlayn taʼlim platformasi muvo fiq-
lashtiruvchisi. Professor-oʻqituvchi larga fan-
lar boʻyicha onlayn kurslarni tayyorlash, 
onlayn platformalar doirasida oʻqituvchilar va 
talabalar oʻrtasidagi muloqotni shakl lantirishga 
yordam berish hamda onlayn platformada dars 
mashgʻulotlarini tashkil etishga qoʻyiladigan 
talablarni belgilash bilan shugʻullanadigan 
mutaxassis. Shuningdek, u xalqaro onlayn oʻquv 
platformalariga oliy taʼlim tashkilotining oʻquv 
kurslarini joylashtirib borish uchun ham masʼul 
boʻladi.

— Bilim validatori. Talabaning imko-
niyatlarini keng koʻlamli parametrlar (mus-
taqil fikrlash, moslashuvchanlik, muloqot 
qobiliyatlari) boʻyicha oʻrganish orqali 
bilim va koʻnikmalarni baholashning yangi 
tizimlarini ishlab chiqish va rivojlantirish bilan 
shugʻullanadigan mutaxassis.

— Startap mentori.  Startap loyihalarni 
amalga oshirish tajribasiga ega,  talabalardan 
iborat yangi startap jamoalariga rahbarlik 

qiluvchi, talabalarga oʻz loyi halari misolida 
tadbirkorlik qilishni oʻrgatuvchi mutaxassis. 
Hozirgi vaqtda startap mentorligi dasturlari 
nafaqat biznes inkubatorlar va akseleratorlarda, 
balki yirik universitetlarda ham mavjud boʻlib, 
talabalarga biznes va tadbirkorlik loyihalarini 
amalga oshirish boʻyicha bilim va koʻnikmalar 
berib kelmoqda.

Sunʼiy intellekt ishchilarni siqib chiqarishga 
va oʻrnini butunlay tortib olishga qodir 
emas. Aksincha, texnologiya xodimlarga 
muayyan vazifalarni tezroq va samaraliroq 
bajarishga yordam beradi. Faqatgina bir-
birini takrorlaydigan yoki xavfli ishlar 
avtomatlashtiriladi. Baʼzi murakkab 
operatsiyalar sunʼiy intellekt tomonidan 

Bugungi kunda global mehnat 
bozorida ishchi kuchiga 
talab yuqori darajada ortib 
bormoqda. Sunʼiy intellekt va 
raqamli texnologiyalarning jadal 
rivojlanishi insonlar turmush 
tarzi hamda mehnat faoliyatida 
tub burilishlarga sabab boʻlyapti. 
Buning natijasida xalqaro 
mehnat bozorida butunlay yangi 
turdagi zamonaviy kasblar 
vujudga kelmoqda.

Mahmudjon BOLTABOYEV,
iqtisodiyot fanlari doktori, 
professor,
Lochin ZARIPOV,
pedagogika fanlari doktori, 
dotsent

yoshlarning o‘ziga bog‘liq

ISHSIZ QOLISHI MUMKIN?

KELAJAKDA KIMLAR 
future of work) hisobotida bugun kuzatilayotgan 
avtomatlashtirish, sunʼiy intellekt va texnologik 
tendensiyalar natijasida kelgusi 10 yil ichida 
paydo boʻladigan kelajak kasblari toʻgʻrisida 
zarur maʼlumotlar keltirib oʻtilgan. 

Unda avtomatlashtirish va sunʼiy intellekt 
sababli istiqbolda sanoat bilan band boʻlgan 
ishchilar soni borgan sari kamayib, shunga 
mos ravishda kasb toifalari oʻzgarib borishi, 
biroq ular butunlay yoʻqolib ketmasligi 
prognoz qilinmoqda. Prognozlar pragmatik 
xarakterga ega boʻlsa-da, ishchilar bilim hamda 
koʻnikmalarini davr talablariga hamohang 
tarzda doimiy oʻzgartirib borishi talab etiladi. 
Hisobotda yaqin kelajakda ommalashadigan 
kasblar sifatida quyidagilar keltirib oʻtilgan:

1. Ay-ti fasilitator. Korxona yoki muassasa 
jamoasi bilan yaqindan hamkorlik qilib, xodimlar 
faolligi, chaqqonligi va ish samaradorligini 
oshirish uchun raqamli texnologiyalarni qoʻllash 
boʻyicha strategiyalarni aniqlash hamda ishlab 
chiqish bilan shugʻullanuvchi mutaxassis. 
Nomzod raqamli texnologiyalar va kompyuter 
muhandisligi kabi fanlarni puxta oʻzlashtirgan 
boʻlishi lozim.

2. Sunʼiy intellekt biznesini rivoj lantirish 
menejeri. Sunʼiy intellekt hamma ishni bajara 
olishi mumkin, lekin oʻzini oʻzi tijoratlashtirish 
(sota olish) koʻnikmasiga ega emas. Shu sababli 
mazkur ishni sunʼiy intellekt biznesini rivoj-
lantirish menejeri bajaradi. Nomzod biznesni 
rivojlantirish, korxona savdosi, strategik 
hamkorlik yoki mahsulotni boshqarish sohasida 
katta tajribaga ega boʻlishi talab etiladi.

3. Kibershahar tahlilchisi. Bugun rivoj langan 
aksar mamlakatlarda “aqlli shahar” loyihalari 
tayyorlanmoqda. Ushbu loyihada butun shahar 
tizimlashtirilgan tarzda  onlayn nazorat qilinadi. 
Bu nazorat tizimiga esa kibershahar tahlilchisi 
masʼul boʻladi.

Yoʻqolib ketishi mumkin 
boʻlgan kasblar

Yaqin kelajakda texnologik taraqqiyot va 
sunʼiy intellektning keng joriy etilishi natijasida 
ayrim kasb turlari butunlay yoʻq boʻlib ketish 
ehtimoli mavjud. Irlandiyadagi kasbga doir 
masalalar bilan shugʻullanuvchi xususiy 
platforma — CareerAddict maʼlumotiga koʻra, 
yaqin kelajakda quyidagi kasblar yoʻqolib 
ketishi ehtimoli yuqori:

1. Kassir. Soʻnggi yillarga naqd pulsiz 
hisob-kitob ommalashayotgani sababli yaqin 
kelajakda ushbu kasb egalari ishsiz qolishi 
mumkin.

2. Bank xodimlari. Kelajakda banklar 
butunlay yoʻqolib ketmasa-da, onlayn bank 
xizmatlari keng ommalashib borayotgani 
tufayli ularning koʻplab mahalliy filiallari 
yopilib ketishi ehtimoli mavjud. Hatto hozirgi 
vaqtda ham koʻplab bank xizmatlaridan uyda 
turib onlayn foydalanish imkoniyati yaratilgan.

3. Sport hakamlari. Bugungi kunda koʻp-
lab sport turlarida “sunʼiy hakamlik”ka oʻtish 
jarayoni davom etmoqda. Masalan, futbolda 
qoʻllanilayotgan VAR tizimi ancha samarali 
ishlamoqda.

4. Dispetcher. Keyingi paytlarda koʻplab 
taksi kompaniyalaridagi dispetcherlik xizmati 
avtomatlashtirilmoqda va buning natijasida 
dispetcherlarga ehtiyoj kamayib bormoqda.

Inson va 
sunʼiy intellekt  

Forsayt tahlilchilar prognozlariga koʻra, 
katta ehtimol bilan robotlar hech qaysi 
sohada inson oʻrnini toʻliq egallay olmaydi. 

bajarilgan  taqdirda ham inson baribir uning 
ishini qabul qilishi va muayyan oʻrinlarini 
 tuzatishi  kerak boʻladi.

Dastlabki 
qadamlar

Oʻzbekiston oliy taʼlim muassasalarida 
ham talaba yoshlarni kelajak kasblariga 
tayyorlash borasida dastlabki qadamlar 
tashlangan. Jumladan, Prezidentimizning 2022-
yil 15-iyundagi “2022/2023-oʻquv yili uchun 
davlat oliy taʼlim muassasalariga oʻqishga 
qabul qilishning davlat buyurtmasi parametrlari 
toʻgʻrisida”gi farmoyishiga koʻra, 11 ta davlat 
oliy taʼlim muassasasida sunʼiy intellekt boʻyicha 
bakalavr va magistr kadrlar tayyorlash yoʻlga 
qoʻyilgan. Qator oliy taʼlim muassasalarida 
raqamli iqtisodiyot, raqamli texnologiyalar 
kabi zamonaviy yoʻnalish va mutaxassisliklar 
oʻqitilmoqda. Shuningdek, oliy taʼlimdan keyingi 
taʼlim institutida ham raqamli texnologiyalar 
va sunʼiy intellekt, transplantologiya va sunʼiy 
aʼzolar, biotexnologiya, genomika, proteomika 
va bioinformatika, molekul yar biologiya, 
molekulyar genetika, mole kulyar biotexnologiya 
kabi kelajak ixtisos liklari boʻyicha kadrlar 
tayyorlash yoʻlga qoʻyilgan.

Oliy taʼlim muassasalarida oʻqitilayotgan 
taʼlim yoʻnalishi va mutaxassislik larini 
yaqin va oʻrta istiqbolda paydo boʻlishi 
kutilayotgan kelajak kasblariga mos ravishda 
yangilab borish, ilmiy prog nozlar bilan 
shugʻullanadigan forsayt markazlar ochish 
hamda boshqaruvi tuzilmalarini oliy taʼlim 
sohasida vujudga kelishi kutilayotgan 
zamonaviy kasblarga mos ravishda yangilab 
borish bugunning eng muhim talabidir.

Odamiylik saboqlari

Bir-birimizga:
— Qarang-a, baribir ozod dunyo bolalari-

da, biz shunday aytmabmiz, aytolmabmiz, — 
deya quvonch, faxr bilan gapirib yuramiz.

Ammo hayot-da bu... Faqat toʻgʻri tarbiya 
olgan, toʻgʻri yoʻlda ketayotgan oʻsmirlar 
davrasiga emas, axloq tuzatish koloniyalariga, 
tarbiyasi ogʻir qizlar oʻqiyotgan maskanlarga 
ham borishga toʻgʻri keladi. Ayni hayotdan 
zavqlanadigan, begʻubor faslning muattar 
havolarida yayrab yuradigan davrida 
cheklangan, chegaralangan bir sharoitda kun 
kechirayotgan oʻgʻil-qizlarga qarab yuragimizga 
yuk tushgandek boʻladi. Baʼzilari koʻzlaridagi 
alam, baʼzilari nigohlaridagi bemaʼno ifoda, 
gʻofillik, ayrimlarida esa afsus, nadomat, 
pushaymonlik. “Oʻzlarining aybi bilan shu 
holga tushgan...”, deb yuz marta tak rorlasak 
ham, baribir, ich-ichimizgacha kirgan bir ogʻriq 
boshdan oyogʻimizgacha sezdirib turadi.

“... Oʻtgan 2023-yil davomida respublika 
oʻquvchilari tomonidan 1500 dan ziyod jinoyat 
sodir etilgan boʻlib, bu 2022-yildagiga nisbatan 
288 ta koʻp...”. Yaqin kunlarda matbuotda eʼlon 
qilingan, bir chekkasi oʻsha bolalarga tegishli 
bu raqamlarning har nuqtasidan tikanak oʻsib 
chiqqandek yurakni timdalaydi. “...oʻgʻirlik 
jinoyati 36 taga, bezorilik 35 taga, giyohvandlik 
15 taga oshgan...”. Bu qiyoslarning bari oʻtgan 
yil va bu yilga nisbatan olingan.

Axir bunday boʻlmasligi ham mumkin edi-
ku! Qismat shamollari chorrahasida sovqotib 
turgan oʻsmir mehrning haroratli 
bagʻriga olinsa,  balki...

Anor opa Mahmudo-
va  hikoyasi (Oʻzbekis ton 
Qahramoni) 

— Oʻtgan asrning 
oxi rida yashagan odam-
lar, ayniqsa, oʻqituvchi-
lar SPTU degan bilim 
yurtini yaxshi biladi. 
Oʻquvchilari sakkizinchi 
sinfni bitirayotgan sinf rah-
barlari yil oxirlashini orziqib 
kutardi. Tezroq oʻsha kun kel-
sa-yu, tarbiyasi ogʻir, quloqsiz, darslar-
ga xalaqit beradigan, orqasidan oʻqituvchiga 
muammo keladigan bolalarni oʻsha SPTUlarga 
joʻnatib yuborsa. 

Meni Gurlan — oʻzimning tumanimdagi 
SPTUga rahbar qilib yuborishdi. Dastlab 
girdobga tushib qolgandek his qildim. Janjal 
ham shu yerda, melisa, muhokama ham shu 
yerda... Oʻqituvchilar bilan suhbatlashsam, 
ular ham bu holatni tabiiy qabul qilar ekan. 
Deyarli hammasining xayoli bir amallab 
vaqtini oʻtkazib, bolalarni maktabdan chiqarib 
yuborish. 

“Haydovchi boʻlgani boʻlar, traktorchi 
boʻlsayam oʻziga. Boʻlmasayam fojia emas, 
maosh kelib turibdi-ku” tarzidagi kayfiyat... 

Yoʻq, men bunday ishlay olmayman, dedim. 
Bolalarning hayotini oʻzgartirish kerak edi. 
Bu oʻzgarishni ularning kiyimlaridan bosh-
ladim. Homiy topib, oʻlchamlarini olib, bir 
xil kostyum-shim tikdirdim. Zamonaviy 
bichimdagi poyabzal xarid qilishga erishdim. 
Oson boʻlmadi bu. Botinkaning ipi uchun 
ham birovga sargʻayish kerak edi. Oʻzimning 
manfaatim boʻlsa, oʻldirib yuborsalar ham 
bunaqa ishni qilmasdim. Lekin oʻsmir bolalar 
hayotiga yorugʻlik kiritish, koʻngillarida 
ezgulikka ishonch uygʻotish uchun qildim 
bu ishlarni. Tagʻin bu shaxsiy tashabbus 
edi, bugungiday davlat qoʻllab turmagan edi 
bunday tashabbuslarni. Men tashqi formalarini 
yangilash bilan bolalarimning ongiga “Sizlar 
ham hamma bolalarga oʻxshaysizlar, birovdan 
kam joylaring yoʻq”, degan fikrni singdirmoqchi 
boʻldim. Telpak, qoʻpol-qoʻpol fufayka, kirza 
etik ki yib bir ahvolda oʻtiradigan oʻsmirlar 
yangi kiyimlarda yaraqlab ketdi. Bilim yurtimiz 
devorlarini oqlab-koʻklab, bahorda avvallari 
ajriq bosib yotgan hovliga gullar ekdik. 
Oʻquvchilarimning ruhiyatida ham yaxshi bir 
oʻzgarish sezdim. Goʻyo ular bu chiroyli, ozoda 

kiyimlar, oppoq devorlar, chaman  boʻlib yotgan 
gullar  qarshisida bezorilik qilgani, koʻngil 
koʻchalarida adashib ketgani xijolat torta 
boshlagandek edi. Oʻzimning oʻgʻillarim juda 
yaxshi oʻqirdi. Matematika, fizika fanlariga 
tegishli masalalari bor jurnallar olishar, 
ishtiyoq bilan masala, mashqlar yechardi. 
Ularni darsdan tashqari mashgʻulotlarga jalb 
etdim. Bolalarim oʻz darslaridan chiqiboq 
bilim yurtimga chopishardi. Sal-pal iqtidori 
bor bolalar uncha murakkab boʻlmagan ma-
salalarni yechishar, bir soʻz bilan aytganda, 
oʻquvchilarimizdan ham “Nima boʻlsa boʻlar, 
borimiz — shu” tarzidagi kayfiyat uzoqlashdi. 
Turli sanalar munosabati bilan tadbirlar oʻtkaza 
boshladik. Avval davomat yaxshilandi, keyin 
juda maqtanarli boʻlmasa-da, sifat oʻzgarishi 
ham sezildi. Koʻngilsizlik lar, melisabozlik siy-

raklashdi. Oʻsha davr oʻquvchilarimn-
ing koʻpi bittadan boʻlsa-da, hunar 

oʻrganib hayotda yoʻllarini topib 
ketdi. Quvonarlisi, orasidan 
oliy maʼlumotlilar ham chiqdi.  
SPTUda ishlagan davrim 
menga feʼl-atvori ogʻirroq 
oʻsmirlarni ham mehr bilan 
yaxshilik sari oʻzgartirish 

mumkin, degan xulosani ber-
di. Bu xulosa keyinchalik ham 

pedagoglik faoliyatimda koʻp bora 
oʻquvchilarni toʻgʻri yoʻllarga solib 

yuborishga yordam berdi.

Farida opa Abdurahimova 
 hikoyasi (Din ishlari boʻ yicha 
qoʻmitaning xotin-qizlar bilan 
ishlash boʻlimi boshligʻi)

— Sinfimizda Ramz 
ismli bola bor edi. Koʻzla-
rida vahshiy bir oʻt yonib 
turar, vajohatidan yoniga 
yaqinlashgani hatto oʻgʻil 
bolalarimiz ham botinmasdi. 
Forma kiymas, darslarga ham 
hushiga kelsa, kelardi. Shimining 
kamariga bittagina daftar, bitta qa-
lam qistirib olar, oʻqituvchilarimiz qista-
sa, parta ustiga qoʻyib, aji-buji chiziqlar chizib 
oʻtirardi. Muallimlarimizning aksariyati unga 
aytadigan gaplarini “sen odam boʻlmaysan”dan 
boshlab, “nari borsa koʻcha supiruvchi boʻla-
san”, deb tugatishardi. Men sinfkom boʻlsam 
ham undan choʻchirdim, boshqa turfa xarakter-

dagi  sinfdoshlarimga botir boʻlsam-da, undan 
nariroq yurardim.

Adashmasam, yuqori sinfda oʻqiyotgan 
paytimiz edi. Ramzning davomati 
yomonlashgandan yomonlashar, bunday 
davomat bilan maktabni bitirishi muammo 
edi. Umri opa Musayeva degan matematika 
muallimamiz boʻlardi. Kamgap, uncha koʻzga 
tashlanavermasdi, alohida bir fazilatini ham 
sezmasdik. Kunlarning birida u menga:

— Qizim, Ramzning uyini bilasanmi? — 
deb soʻradi.

— Bilaman.
— Meni boshlab borasanmi? — mulo yimlik 

bilan soʻradi.
— Y-oʻ-q, qoʻrqaman. Uradi u.
— Men borman-ku, hech narsa qilmaydi...
Yomgʻirli kun edi, Umri opaga ergashib 

odimladim. Muallimamning loy sachratib 
ketayotgan ancha uringan kovushi hanuz koʻz 
oldimda turadi. Kirdik. Menimcha, muallima 
bu oila haqida soʻrab-surishtirgan boʻlsa kerak, 
devorlari suvoqlari koʻchib yotganiga ham, 
polsiz xonalari toʻshamalari eskirib, allambalo 
boʻlib ketganiga ham eʼtibor bermadi. Ramz 
uyida bir oʻzi ekan. Keyin bilsam, ikki akasi 
jinoyat qilib qamalib ketgan. Otasi ham ularga 
qismatdosh. Onasi tirikchilik tashvishida... 
Nazarimda, sinfdoshimni ham shunday qismat 
kutardi. Ramz kutganimday, qimirlab ham 
qoʻymadi. Umri muallima oldiga gazeta toʻshab, 
kesilmagan buxankadan beoʻxshov sindirib, 
murab boga botirib yeb oʻtirgan Ramzning 
orqasiga oʻtib, yelkasidan mahkam quchoqladi. 
Ogʻizlari murabbo yuqi sinfdoshim angra yib 
qoldi. Muallima Ramzning yelkalarini silab:

— Bolam, oʻqishlarga borib tur. Buyogʻi 
oz qoldi. Baribir bir kun attestat senga kerak 
boʻladi. Xoʻp-a, xoʻp-a... — deb nihoyat da 
mayin ovozda takrorladi. Bilmadim, bu yaqin 
orada birov uning yelkasini bunday mehr bi-
lan silamaganmi, Ramz gʻalati boʻlib qoldi. 
Tili soʻzga kelmay boshini qimirlatardi, xolos. 
Eng taajjub lanarlisi, muallimamiz sinfdoshim-
ga boshqa hech narsa demadi. Shundan shunga 
loy kechib borib, bir ogʻiz soʻz aytdi-da, qaytdi. 
Vodarigʻ, ertasiga Ramz maktabga keldi. Umri 
opa talab qilganiday, oq koʻylakda... Matemati-
ka darsiga kirdi-yu, darsdan soʻng yana gʻoyib 
boʻlib qoldi. Bir qarasam koʻylagini yechib, 
bilagiga tashlab olibdi. Shu-shu Ramz to mak-
tabni bitirguncha matematika darsidan qolma-
di. Koʻchirib boʻlsa-da, yozma ishlarni yozardi. 

Ora-sira boshqa darslarga ham kirib turdi. 
Maktabni bitirgach, muallimamiz 

uni mashina taʼmirlaydigan ji-
yaniga shogirdlikka berdi. 

— Qiyin ekan, qoʻllarim 
shilinib ketdi, — deb bir 
haftadayoq uyiga juftakni 
rostlagan ekan, Umri opa 
uyiga borib:

“Jiyanim seni rosa 
maqtadi .  Bu bolada 

ustachilikka tugʻma qobiliyat 
bor ekan. Hademay zoʻr usta 

boʻlib ketadi dedi” tarzidagi 
gaplarni gapirib, eritib, jiyanining 

yoniga yana qaytaribdi.
Maktabni tugatganimizning yigirma 

yilligida sinfdoshlar uchrashdik.
— Klasskom, salom... — deb oldimga 

kelgan Ramzni tanimabman: bir basavlat kishi 
boʻlibdi... Oʻzining mashina taʼmirlaydigan 

ustaxonasi bor ekan, ikki oʻgʻli ham yoniga 
kirib qolibdi.

— Umri muallimani topolmay qoldim. Har 
bayram, tugʻilgan kunlarida yoʻqlab turardim, 
yangi uyga koʻchib ketibdi, arbobsan-ku, 
topib ber, — deb qoldi xayrlashayotib. Ha, 
umidimizni uzib qoʻygan bolaga ham mehr 
koʻrsatsak, shahzodaga aylangan jonzotdek 
hayron qoldiradigan odamga aylanarkan. 
Birovdan eshitsam, ertak deb oʻylardim. 
Oʻzim guvoh boʻlganim uchun odam bolasini 
muammolar girdobidan olib chiqadigan eng 
kuchli narsa mehr ekaniga ishonaman.

Rahmatl i  togʻam Usmonali 
Jumaboyevning hikoyasi. (Quva tumanining 
Akbar obod qishlogʻida yashagan, bir necha 
rahbarlik lavozimlarida ishlagan).

 — Bir kuni haydovchim ishxonamga oʻn-
oʻn ikki yoshlardagi bolaning boʻynidan boʻgʻib 
olib kirdi. Chiviqdek bola haydovchimning 
yoʻgʻon qoʻllarida tipirchilab turardi.

— Hoy, qoʻyvor, qancha joni bor buginaning, 
— deb qoʻliga yopishsam, haydovchim:

— E, xoʻjayin, ayamang bunaqalarni. 
Mashinangizni, bilmayman, qanaqa qilib 
ochibdi, magnitofoningizni oʻgʻirlayotgan 
ekan. Yaxshiyam borib qolibman, — dedi. 

Ovchining qoʻlidan qutilgan kiyikdek tit-
rab turgan bolaga astoydil razm solib tursam, 
ha degulik holi yoʻq. Kotibamga aytib, non-
choy oldirdim. Haydovchiga qolsa, darrov 
ichki ishlarga berib yuborsa. Juvonmarg boʻlib 
ketadi-ku, dedim. U-bu totinib, sal oʻziga 
kelgach, surishtirsam, ota-onasi vafot etib, 
amakisi qoʻlida qolgan ekan.

— Magnitofonni nima qilmoqchi eding? — 
desam: 

— Sotib, singillarimga hayitga zirak olib 
bermoqchi edim. Hamma oʻrtoqlarida zirak bor, 
— dedi. Gavdali odam boʻlsam ham koʻnglim 
boʻsh, yigʻlab yuborishdan zoʻrgʻa oʻzimni 
tiydim.

— Zirak uchun ter toʻkib mehnat qilish 
kerakligini bilasanmi? — dedim-u, qoʻllariga 
koʻzim tushdi, barmoqlari qadoq bogʻlab 
yotibdi, gavdasiga nisbatan qoʻllari katta. 
Jismoniy mehnatda pishgani koʻrinib turibdi. 

— Nima ish qilasan, yer chopasanmi? — 
deb soʻrasam:

— Gʻisht quyamiz amakim bilan, — dedi.
— Amaking singillaringga zirak olib 

beradi-ku aytsang, — desam, yigʻlab yubordi. 
Hammasi tushunarli edi. Baribir surishtirdim. 
Amakisi ayolmand ekan. 

— Oʻzimga oʻzimning bolalarim ortiqchalik 
qiladi. Bu sagʻirlarni internatga berib yuboray 
desam, akamning arvohi chirqillaydimi, 
deyman, — dedi yigʻlamsirab. 

Xullas, rozi-rizolik bilan bolalarni uyga olib 
keldim...

Men aslida, bu hikoyani togʻamning 
haydovchisidan eshitganman. Lekin bu 
bagʻrikeng lik qahramoni oʻzi boʻlgach, uning 
tilidan soʻz aytgim keldi. 

— Yigitali aka bilan Umsinoy, Tursunoy 
opa (ismlarini oʻzgartirdim) togʻamning oʻz 
farzandlari emas ekan-a? — deb soʻraganimda 
aytib bergandi haydovchi bu gaplarni. Oʻsha 
paytda ularning uchchalasi ham uyli, joyli. Aka 
doʻkondor, singillar hamshira edi.

— Yigitali, pulning ichida yurib, pulga koʻzi 
toʻq boʻlsin, deb savdoga berganman, — der ekan 
togʻam. Ular togʻamning ishonchini oqlashdi. 
Vafot qilganida ham Yigitali aka oʻgʻillari, 
nevaralari qatori tobutining oldiga tushdi. 

Soʻngsoʻz oʻrnida
Aslida, bu hikoyalarning xulosasi oʻzi 

bilan. Agar Anor opaning fidoyiliklari, Umri 
muallimaning mehri, togʻam rahmatlining 
bagʻrikengligi boʻlmaganida, ehtimol, SPTU-
dan ham haydovchi, traktorchi, muhandis 
oʻrniga, usta Ramzning yoki qoʻli oʻgʻirlikkacha 
choʻzilgan Yigitalining oʻrniga bir necha oʻgʻri, 
kazzob paydo boʻlarmidi?..

Bular kechaning odamlari, demassiz. 
Bugun kechagidan badavlatroqmiz. Bugun 
inson qadri kechagidan balandroq. Tinchlik, 
osudalik, qadriyatlarga eʼtibor bois, elimiz 
yana yaxshiliklar atrofiga birlashmoqda. 
Demak, “... Oʻtgan yili oʻquvchilar orasida 45 
ta nomusga tegish jinoyati sodir etilgan”, degan 
aniq manbalardan olingan raqamlarni oʻzimiz 
uchun ham isnodli, ogʻriqli hol, deb qabul qilib, 
jinoyatni kamaytirish, uning oldini olishning 
jazodan boshqa yoʻllari haqida ham koʻproq 
oʻylashimiz kerakka  oʻxshaydi.

Maʼlumotlarga koʻra, 1941-yilda 
Oʻzbekiston aholisi 6 million 800 ming 
kishidan ortiq boʻlgan. Ikkinchi jahon 
urushiga 2 millionga yaqin yurtdoshimiz 
safarbar etilgan. Shiddatli jang larda 
ulardan 500 mingdan ortigʻi  halok 
boʻlgan, 158 mingdan ziyodi bedarak 
yoʻqolgan.

Ikkinchi jahon urushiga Surxondaryo 
viloyatidan 53 ming 365 yigit joʻnatilgan. 
Ularning 11 mingdan ortigʻi jang 
maydonlarida mardlarcha halok boʻlgan. 
Ayni paytda viloyatda Ikkinchi jahon 
urushining 3 qatnashchisi yashamoqda. 
Bugun yuz bilan yuzlashganlar orasida 
Boysun tumanidagi Temir  darvoza 
mahallasida yashovchi Shohimardon 
Hamroyev ham bor.

— 1941-yilning kuzi edi. Kolxoz 
idorasiga koʻpchilikni chaqirishdi. 
Hammaning yuragi titragan. Xotin- xalaj 
yigʻlagan. Harbiy libosdagi komandir 
urushga joʻnaydiganlarning navbatdagi 
roʻyxatini oʻqib berib, oʻz zugʻumini 
oʻtkazishga harakat qila bosh ladi, — 
deydi Shohimardon bobo Hamroyev. 
— Bir-ikkitaning roʻyxatini oʻqigan edi. 
Bormaslikning iloji yoʻqligini bilsa-da, 
orqaga taysalladi. Menga  ham “Urushga 
joʻna!” deb doʻq qildi. “Boraman!” 
deya jahl ohangida javob qaytardim. 
“Jahlingni urushda, janggohlarda 
koʻrsatasan”, dedi. Siz bilan urush 
tugagandan keyin shu yerda koʻrishamiz, 
dedim. Harbiylar, yigʻilganlar kulib 
yubordi. Urushga ketdim, peshonamga 
bitilgan ekan, qaytdim. 

Soʻlim Boysun tumanidagi togʻlar 
bagʻrida joylashgan kichik qishloqda 
umrguzaronlik qilayotgan otaxon 
bugungi kunda farzandlari, nabira 
va chevaralari qurshovida, ularning 
duogoʻyi. 

Otaxonning xonadoni doimo kelib-
ketuvchilar bilan gavjum. Mahallaning 
ulugʻi sanalgan Shohimardon bobo 
holidan Janubiy-gʻarbiy maxsus harbiy 
okrugi Termiz garnizoni tasarrufidagi 
harbiy qism xizmatchilari va Termiz 

harbiy gospitali shifokorlari ham xabar 
olgani borishdi. 

— Bobo — bir kitob. Oʻtgan asrning 
voqealarini ogʻishmay gapirib beradi, 
xotirasi hali ham mustahkam. Har 
kelganimizda milliy armiyamiz haqida 
soʻraydi. Qiziqib tinglaydi. Keyin 
uzundan uzoq duo qiladi, — deydi 
harbiy xizmatchi Nizomiddin Otajonov. 
— Harbiylikka qiziquvchi yoshlarni ham 
olib kelinglar, ular ham mendan tinch-
likning qadrini eshitib, qadriga yetsin, 
deydi. 

Kelgan mehmon borki, bir asrlik 
umr yoʻlini bosib oʻtgan boboning 
yurtimizdagi keng koʻlamli islohotlar-u 
yangilanishlar xususidagi suhbatlaridan 
zavqlanmasdan qolmaydi. Bobo tinch lik 

naqadar ulugʻ neʼmat ekanini oʻz umri 
misolida tushuntiradi.

Termiz harbiy gospitali malakali 
harbiy shifokorlari tomonidan ota-
xonning sogʻligʻi muntazam ravishda 
tibbiy koʻrikdan ham oʻtkazilib boriladi 
va kerakli dori-darmonlar beriladi. 

— Ikkinchi jahon urushida ishtirok 
etgan bobolarimiz viloyatda atigi uch 
nafar qoldi. Oʻtgan yili 8 kishi edi. 
Shu sabab ularning holidan muntazam 
ravishda xabar olib turishimiz lozim, 
— deydi harbiy shifokor Bobur 
 Xonkeldiyev. 

Ikkinchi jahon urushi insoniyat 
boshiga ogʻir va dahshatli kunlarni soldi, 
qalblarni vayron etdi. U yillar otalar 
togʻdek oʻgʻillarini yoʻqotdi, onalar 
farzand dogʻi bilan yashashga, goʻdaklar 
ota mehridan mosuvo ulgʻayishga 
mahkum etildi. Kelinchaklar alpkelbat 
va vafodor yoridan ayrildi. Shukronada 
gap koʻp!

Bu gaplar bugun biz sevib oʻqiladigan 
kitoblarda yoki tomosha qiladiganimiz 
kinoasarlarda emas, shundoqqina yongi-
namizda yashab kelayotgan Shohimardon 
otaning ogʻir tin olib aytib soʻzlaganla-
ridan. 

Sarvar TOʻRAYEV, 
“Yangi Oʻzbekiston” muxbiri

Dunyo, hayot, insoniyat mudom kurashlar ichida. Hech bir vaqt 
yoʻqki, tarix silsilasida, jahonning biror manzilida urush kechmay, 
sokinlik hukm surgan boʻlsin. Olimlarning oʻrganishicha, bugunga 
qadar insoniyat butun tarixi mobaynida bor-yoʻgʻi 292 yilgina 
urushlarsiz yashagan. Yer yuzida jami 15 mingdan ortiq urush 
boʻlgan, shundan 5700 tasini katta urushlar tashkil etadi. Ammo 
urushlar orasida eng yirigi, talafotlisi, qonlisi oʻtgan asrda sodir 
boʻldi. U Ikkinchi jahon urushi nomi bilan tarixga kirdi. Shu 
urushning rutubatlarini tuygan yurtdoshlarimiz borki, ular hamma 
uchun ibrat maktabidir. 

yoxud mehr hamisha birlamchi

Vazifamiz, burchimiz taqozosi bilan maktablar, litseylar, bilim yurtlarida oʻsmirlar 

orasida koʻp boʻlamiz. Ularning chaqnab turgan koʻzlarida borar manzillarimizning 

chiroqlarini koʻrganimizday koʻnglimiz yorishadi. Soʻzlaridan bilimdonlik, 

mazmundorlik his etsak, orzularimiz osmoni yaqinroq kelganday boʻladi. Davralaridan 

yasharib, yashnab chiqamiz.

